
 آدلێن دادرسی هر مُلکا، یکّے چه اسَیلترێن آ نشانیان انِت که گۆن آییا هر مُلکئے، دمکراسی 

دێمرئویئے کَچّ و کِساس پجّاه آرگَ بیت.

 جهانی استانداردا، بُهتامیانی هَک و هُکوکئے زمانت کنگ، مان دادرسی کۆٹانی تها رۆشن و پکّا 

کنگ بوتگ. 

اێرانئے اسَلیگێن مُلکی کانونا، مان جُرمانگی )بزان کیفری آیینا( انچش هم  اێرانئے اسلامی 

جَزائے کانونا، لهَتے راه و رهَبند په بُهتامیانی آدلێن دادرسیا، هَکّ و هُکوکانے هِلّگ بوتگ.اے 

نبشتانکئے تها، ما په شما "بُهتامیانی هَکّ و هُکوکان"مان اێرانئے کانونا پجّارێنێن و اشیا هم 

گوَشێن که:

اسلامی جمهوریا، چه هما بنگێجا که وتی پاد کُدرتئے ڈێکیا اێر کرتگ، آییا هچ پئیوند و پئیوستے 

گۆن وکالت و آزادگێن وکیلّان نبوتگ و نێست. 

هاس اگن هبر، ملّتئے هَکّ و هُکوکانی بارئواانِت. چیّا که اے هُکوک، کُدرتئے دێم په دێما 

اۆشتنت.پمێشکا جهدَ کنت په هرداب که منتگ دور اچَ هر شِهم و رهداری و اهَْلاک و جِد 

کانونیا، گۆن آسودگێن پگر و هئیالے، وکیلّان چه امنیتی و سیاسی بُهتامیانی کێسا دور بداریت و 

گۆن ترس و پاتراپ دئیگ، آیانی برهکّێن هَکّ و هُکوکان بپرۆشیت.

همے پئیما اے هُکومت، گام په گام، یکێن وهدا، گۆن ملّت و مردمانی شهری گری) مدنی( جد 

و جُهدانی پڑئے تنکتر کنگا چانکنت تان وکیل، په بُهتامیانی پشتپانکیا، اۆدان پاد اێر کرت مکننت.

سال 1387 آ، که اێرانئے ادَلئے کۆٹا، بے کانونی راه و رهبند دستا گپت تانکه چه بُهتامیان په زۆر، 

درۆگێن اکِرار بگیپت و آیان مان جێلئے تهارۆکیان دئور بدنت و چه کهۆلئے دیدارا منه بکنت.

 پمێشکا، من و ابَدُلپتاها همے شئور برتّ که په سیاسی  زندانی جهد کنۆکانی پشتپانکی و آیانی 

سرپد کنگا، اے هَکّ و هُکوکانی بارئوا کتابے په جزایی دادرسی و کَزاوتا بنبیسێن.

بل تانکه آ بتواننت هُکومتی جُست و پُرس کنۆکێن پُلیسانی بزان)بازجویان( جست و پرسانی 

وهد و درگتا، تان آ وهدا که په وکیلّے رسنت، آیانی هرپئیمێن جُستانی پَندَل و داما مکپنت.

گۆن همے مرادا، ما بُهتامیانی هَکّ و هُکوکئے اے نبشتانک  په آسانێن زبانے نبشت. اے 

نبشتانک، مان سجّهێن آ هاسێن منندانی تها که )هُکوک بشرئے پشتپانکێن کانونا( گرگ بوتگ 

انَت په یات گیریا درس دئیگ بوتگ.انچش هم مان آ سیاسی جهد کنۆکانی دێما که بندیگ 

بئیگئے هَتَر و سکّیان بوتگ انَت وانێنتگ انَت. اے نبشتانک، بازێن سیاسی بندیگان کاربستگ 

و چه آیان په شّریا بر و سَمَر گپتگ.

اے رۆچان که مان مُلکئے سجّهێن رۆڈانی مزنێن مُزاهره وهرتالان، مئے بازێن ورناێن  جنئِگ و 

بَچَک کُشگ بیگاانَت و هزارانی هزار بندیگَ بنت و امنیتی سیاسی بُهتامانی آماچ انَت، ما زلور 

دیست که اے نبشتانک، مان سایت، تلگرام، و اینستا گرامانی تها شِنگ و تالان کنگ ببیت و 

سجّهێانی دستا بکپیت.

هاس که بندیگ، چه وتی جن و چُکّ وکهۆلئے دیداراهم مَنَه کنگ بوتگ انَت و چه وکیلئے 

گرگا هم زبهرانَت.

انچش هم همزمان گۆن اے نبشتاکئے شِنگ کنگا "سئوتی پئیما" هم وانگ بوت. بل آیان که 

وانگئے وهد و مۆه نێست، بتواننت بهر بزورنت و په وتی هَکّ و هُکوکان آگه و زانتکار بنت.

انچش هم بگوشێن که اے نبشتاکئے بند بند گۆن جزایی کانونئے نۆکێن رهبندان هم  "په رۆز" 

بوتگ.

امئیت انِت که اے کمکێن نبشتانک، ساز و سامانے ببیت که مئے سیاسی امنیتی جهد کنۆک، 

هُکومتئے کازی و پلیسانی جست و پرسانی وهدا، آیانی مدت کنۆک ببیت و آیانا مدت بکنت 

وآ دُردانگ، گدّارانی  پندل وسیه چاتان مکپنت.
                                                                

مهنازِ پراکند

جُست و پُرس و جزایی دادرسیانی وهدا چے بکنێن؟ بُهتامیا چۆنێن 
هَک و هُکوکے هست و کازی و کۆٹئے منسبدار وهکومتئے پئوجی 

کارداران، چۆنێن زمِّهواری هست؟

ما چه پێشا هم چُش زانتگ اتَ که اے نبشتانک، گۆن سجّهێن پایدگا، پدا هم شما را چه 

وکیلّا، بے نیازَ نکنت. پمێشکا مئے کڈّن همش انِت که هاجتئے وهدا زلور، چه وکیلّان بهر 

بزوریت.

  بهُتامی کئے انِت و آییئے پرَک و پێر گۆن مئیاربار و گنهکارا چی انِت

ێن  بُهتامیئے پهم و مانا: اے بارئوا، چه هر هبرا پێسر، بایدانِت چه "بُهتام جتگێنا" یک شَرّ
پجّارے ببیت.

برێبر گۆن "سِزائے هُکوک و کانونا"، بُهتامی بزانُ متَهَم، هما شکسا  گوَشنت که گمان بکننت 
آییا یک گناهێن کارے کرتگ، بله انگت په شریّ پکّا کنگ نبوتگ که اے کار آییا کرتگ یا نه؟.

چیّاکه اگن پکّا ببیت اے کاری کرتگ، گڑا آییا آ کارئے الّم و پکّاێن "بُهتامی" و متّهمَ نگوَشنت. 
آ "کارئے کنۆکا"، مئیار بار و "مُجرمَِ" نامێننت.

نمونه: کَتْل و کۆشے، تُپاک کپتگ و په شِکّ و گمان، یک شکسێا کۆشئے 
"بُهتامش" جتَگ، بله  پمێشکا که انگت پکّا کنگ نبوتگ که اے کارآییا کرتگ یا نه؟ 

اے درنیاما، آییا "بُهتامی" یا متهمَ گوَشنت، نه کارئے کنۆک یا مُجرمِ. اے بُهتامیئے 

گناهئے پکّا کنگ هم، "بُهتام جنۆکئے گردنا انِت و هما بایدانِت اے ادیایا رۆشن 

و پکّا بکنت." 

چُش نه انِت که آ بے گناهی و بُهتامئے پکّا کنگئے زمّه، آییئے چَکّا ببیت. چیّا 

که:" مان جهانی هَک و هُکوکان، که اسلامی جمهوریا منتّگ انَت، چش که "هُکوک 

بشرئے جهانی اێلان نامگ" و هم جهانی آدگه شهری "مَدنی"و سیاسی اهَد و کرار و 

اسلامی جمهوریئے جندئے اسَلیگێن مُلکی کانونئے بُنرد و بُن هِشت، همش انِت که:

 "مردم، چه بُنا بے گناه انَت." مگن برێبر گۆن کانون و کانونی رهبندان  و گۆن 

دلیرانے که کانون آیان بمنّیت و مان یک آدلێن کۆٹ و دادگاهے که هچکسئےنێمگا 

نچاریت"بیطرف"، آییئے گناه پکّا کنگ ببیت1. 

اچََه، چش نه انِت که تهنا په شِکّ و شُهبه و گمان، بمنێن و بگوَشێن که یکیا گناهے کرتگ 

و آییا گنهکار و مئیاربار بزانێن.

په نمونه: مان یک چارتَبَکه ای بلڈینگے که چار لۆگ انَت و سجهێن لۆگ 
واهُندان، یک یک گاڑی و ماشینے هست، شپا یک دُزےّ پارکینگئے کُبلا پَچ بکنت و 

مان ببیت و ابێد چه یک گاڑیا، آدگه گاڑیانی سجهین کیمتی هستیان ببارت.

مان یک چشێن داد و گیرے، ادَل و مهکمهئے سجّهێن اداره، بایدانِت گۆن اے 

باورا که "بُهتامی پهک بےگناه انِت" وتی پَٹّ و پۆلا آهم بےهچ جانبداریا، برێبرگۆن 

سجّهێن سَنَد و گواهی و دلیران، په دادرسی و کازیگریا بنندیت. 

پمێشکا که بُهتامی بتوانت چه وت په شّری دێمپانی بکنت و ادلئے مهکمهئے دست هم 

بے هچ جانبداریے په هَکیکتا برسیت، کانون جۆڑێنۆکان لهتێن هَک و هُکوک، په بُهتامیا بزان 

مُتَهما داتگ تان آ په وت یک شرێن پانکپانیے بکنت. چه آیان لهتێن، اش انَت:

هرکَس که یکێئے زنَگا جنت بزان شکایتا کنت، آییئے شکایتا بایدانِت: "شّرێن پکّاێن گواه 

و دلیر ببیت"

ائولی اش انِت که آییئے دلیر پێش بدارنت که جُرم و گناهے تُپاک بوتگ.

دومی اے که: بُهتامیا، اے جُرم و گناه کرتگ.

په کارئے پکّاییا، بایدانِت دلیر پێش کنگ ببیت. هَکێن هبر اش انِت که ادلئے مَهکمها هَک 

نێست په یک شکایتے که  آییا پکّاێن دلیر وسَنَد و گواهی مبیت، چیزے دێما بیاریت و بےسَنَد 

و پکاێن دلیرے، شکایتا بمنّیت و بُهتامیا  بلۆٹاێنیت و یان آییئے پَٹّ و پۆل کنگئے هُکما بدنت 2.

بارێن بُهتامی بایدانِت وتی بے گناهیا وت پکّا بکنت؟

 نه، انچش که  گوَشگ بوت، بُهتامیئے گنه کاریئے سجهێن گواه و سَنَد و دلیرانی پێش 

کنگئے زمئواری،" زنگی" بزان شکایت کنۆکئے گردنا انِت، نانکه بُهتامیئے چَکّا. 

په نمونه: مان یک پارکینگے که همساهگانی گاڑیئے ساز و سامانانی بُهتامیئے 
)مُتهمئے( بارئوا که یکّے چه آیانی  سرا بُهتانے جنَگ بوتگ اتَ و سرجم و پکّاێن 

دلیر و گواهیے نێست اتَ و )آییئے گاڑیے سجّهێن سامان برگ نبوتگ اتِنت(، پکّاێن 

دلیرے نێست اتَ که آییا دستا بگرنت وهماییئے سرا دادرسی بکننت. آییئے سرا 

تهنا شِک و گمان اتَ.همساهگ بایدانِت وتی دلیر و گواهی و شاهدان همراه گۆن 

وتی زنگا بزان شکایتا په ادل و کۆٹئے ادارهَان سر کننت. اگن نه، هچکسے نتوانت 

بے هچ دلیر و شاهد و گواهے، یکێا په شکّ و گمان بُهتامی بزانت و"مُتهم" بکنت.

په نمونه: اگن یک همساهگێئے سرا" بُهتامی"نام هِلّگ بوتگ که آییا پێشا 
دُزیے کرتگ و هُکمے لگتگ  یانکه همساهگان دیستگ که چه پارکینگا در بوتگ، 

دستا  آییئے  انَت  بوتگ  دُزّگ  که  سامانان  آ  چه  یک چیزے  یانکه همساهگان 

دیستگ، گڑا بوتَ کنت که آ شکّ برتگێنا په جست و پُرسا بلۆٹنت. بله اگن چُش 

مبیت، بوتَ نکنت که مردمێا بے هچ دلیر و شاهدیے، دێم په پَٹّ و پۆل و جُست 

و پُرسا ببرنت. اے کار کانونئ نه انِت. 

اے مُهرێن کانون، پمێشکا چُش سَک گرَگ بوتگ انَت که مبادا یکّے بے هچ دلیر و سَنَدے، 

دگریا "بُهتامے" گردنا لڈیت و بُهتامی بزان )مُتهم( بکنت و یک بےگناهے مُپت و ناهَکّا ابێد 

چه ا چیزانے که کانونا پکّا کرتگ انَت، سزایے سرا دئینت.

  سزا و جُرمانگانی تهَْر

چــه بهُتامیئــے بــزان )مُتهمئے(هَــکّ و هکّوکانــی درانــگاز، گوانــک جنَــگ و دســگیرئے 

وهــد وجاورئــے پێــش کنــگا پێــسر، بایدانِــت گنــاه وجُرمانگانــی  دوێــن تهََــرا بگوشــێن:

الپ: رۆشن و پکّاێن  گناه و جُرم 

ب :ناپکّاێن گناه و جُرم

 رۆشن و پکّاێن: 

 برێبر گۆن کانونا، اے جرم و گناه انَت که گۆن لهتێن هاسێن چیزان انَت.

1. آ هَتا و مئیارباریے که پلیس و یانکه پئوجی زمئوارێن شکسئے، چمّانی دێم په دێمیا 
گندگَ بیت 3.  

په نمونه: رۆدئے سرا جنْگ و جێڑهے مَچّیت و پلیس یانکه پلیس و نگهپانے 
گندیت که واجه هُسرئو و واجه مهرانئے نیاما، جنْگ و جێڑهے کپتگ. زابتَ گندیت 

که واجه هسرئوا گۆن چاکۆ په واجه مهرانا ارُشُ برتگ و زربتے جتگی. اشیا گوَشنت 

رۆشن و پکّاێن گناه و جُرم. چیّا که که زابِت وت، اے گناه و جرمئے، شاهد و گواه 

انَت.

2. آ گناه و جُرمانے که، چه گناهئے تُپاک کپگا رنَد، پلیس و زابِت هما دمانا، اۆدا رسنت و 
گناه و جرمئے ردَ و پَد و نشانیانَ گندنت. هما دابا که:

په نمونه: هسرئو و مهرانئے نیاما جنگے کپتگ و زابت و پلیس و پئوجی، اۆدا 
کاینت و گندنت که واجه هسرئوا پُرهۆنێن چاکۆیے دستااِنِت و واجه مهران هم گۆن 

چاکۆ، ٹپّی  بوتگ و هۆن رێچان و بے سار و ماش کپتگ. ادان دگه گناه و جرمئے ردَ 

و پَد چش که مهرانئے ٹپیگ بوتنئے نشانی و هۆنێن چاکۆ که واجه هسرئوئے دستا 

انِت، گناه و جرمئے دلیرانَت. پمێشکا که پلیس و زابتان په چمّ  وت دیستگ انَت، 

اے دابێن، رۆشن و پکّاێن گناه و جُرم زانگَ بنت.

3. گناه و مئیارے، مان یک سرپۆشتگن جاگهے یانکه مان یک کارجاهے تها تِپاکَ کپیت و 
زمئووارێن پلییس سهیگَ بنت و وتا اۆدا رسێننت. آ جاگه، یانکه لۆگ واهُند، پلیس و هکومتی  

کارداران رُکستَ دنت که مان بنت و تُپاک کپتگێن کارئے پد و ردَ و نشانیان بگندنت.

په نمونه: لۆگا، جن و مردێئے نیاما، جنْگ و چۆپے مچتّگ واے دابا هئیالَ 
کنێن که همدگرا ٹپّ و ٹۆر کرتگش و یکّے چه آیان، پلیسا سهیگَ کنت و لۆگئے دپا 

په آییا پچَ کنت تانکه اے ٹپ و ٹۆرئے نشانی و پد و ردَان شریا بگندیت. اے دابێن 

یک جُرمیا هم ناپکّاێن گناه و مئیارباری )جُرم( گوَشنت.

4. یانکه، په یک مردمے ارُشُ برگ بوتگ و ٹپّی بوتگ  و وت، بُهتامی مردما زانت و پجّاریت.
په نمونه: هُسرئو، گۆن مِهرانا مڑتِگ و آ ٹپی کرتگی. سپاهیگ همۆدا رسنت و 
دگه مردمێا گندنت که  یک هۆنێن چاکۆیے دستاانتی. سپاهیگ آییئے دسگیر کنگا 

درکنت. بله مهران که ٹپی بوتگ و انگت په هۆش و سارانِت، سپاهیگانَ گوَشیت: 

آییا که چاکۆ دستا انت منا نجتگی. هسرئو که تچگاانِت هماییا منا جتگ. اے دابێن 

یک سرکپتے هم، پکّاێن گناه و جُرم گوَشگ و زانگَ بیت 4. 

5. وهدے که یک گناه و مئیارباریے تُپاک کپتگ و "بهتامی )متهم(" یک بێکاره وئیلگردے 
بیت. البت په همک راهی، سجّهێن جرم و کنهکاریانے که چه وئیلگردێن بزان بے لۆگ و 

ٹکانهێن مردمانی نێمگا بنت، سرجما اشان، پکّاێن مئیارباری گوَشنت.
 

  ناپکّاێن مئیارباری: 

اے هما مئیار باری انَت که آیانی تها هچ پئیمێن "هاسّێن" چیز مان مبنت. اے چش انِت 

که  آ مان پهنامیا و پلیسئے چمدیدا تُپاک نکپتگ انَت و اسلا گۆن شکسی زنگ جنگ و شکایتا، 

پێش کنگ بوتگ انَت.

 

بچارێن بارێن، اے دوێن مئیار باریانی جتا کنگ و رۆشن و پکّا کنگئے 
پایدگ چی انِت؟

چه اے دوێنانی پرک و پێرانی زانگا یکّے، سپاهیگانی چۆنکاێن رپتار گۆن بُهتامیان انِت.

مان پکّاێن مئیارباریانی تها که بے یک مردمے شکایتا دێما کاینت و زابت و سپاهیگ سیده 

چه آیان سهیگَ بنت سپاهیگَ تواننت بے کازیئے هُکما آیان بگرنت و یانکه زۆربُرد بزان جَلب 

کننت و دێما په تانها رهشۆن بنت. بله مان جد پکّاێن جرم و گناهان، که سپاهیگ تچک و 

سیده گۆن آیان دچارَ نکپنت و گۆن شکسی شاکی بزان شکایت کنۆک و دادستانئے نێمگا 

سهیگَ بنت، اے دابێنانی تها زابت و سپاهیگان، هَک نێست تان بے کازیئے کاگدا گامے 

چست کننت.

بُهتامیئے هَکّ وهُکوک، مان پَکّاێن جرم و گناهان چی انَت؟   

وگوَشتن که اشانی بارئوا، سپاهیگَ تواننت به کازیئے کاگدا پاد مان کننت و بُهتایا دسگیر 

کننت. البت، اے زابت و سپاهیگ بایدانِت ادل و کۆٹئے سپاهیگ و زابت ببنت. اے زابت 

دو نمونه انَت:

1. ائولی رمُب هماانَت که "ادلئے آم زابت" گوَشگَ بنت. چش که پرماندئیۆک، اپسر و 
پئوجی تاگتانی درجت دارێن سپاهیگ که هاسێن درس و سَبَک گپتگش. 

2. دومی رمُب، هاسێن زابت انت. آ انچێن مَکام و منسبدارانَت که برێبرگۆن هاسێن کانون 
و رهبندان، په هاسێن گیشێنتگێن کارانی سرا زابت زانگَ بنت.

په نمونه: رییس، نایب رییس، زندانپانی سپاهیگ، یانکه سیاسی وزارتئے پُلیس 
بزان" وزارت اطلاعات" سپاه پاسداران، انچش هم آدگه پئوجی که چه سلهبندێن 

وزارتا بزان " نیروهای مسلّح" که په هاسێن سَلاهے، ادلئے زابتانی زمِّه په آیان دئیگَ 

بیت.

ادَل و کۆٹئے سجّهێن زابت و کارداربایدانِت زابتی کلاسان برئونت و زابتی راه و رهبندی 
درس بواننت و زابتی هاسین کارت واجازت نامگش گۆن ببیت 5. 

بُهتامیئے هَک و هُکوک، مان هما پکاێن جرم و گناهان که ادلئے زابِت 
بے کازیئے پرمانا آییا دسگیرَ کننت چے چی انَت؟

1. زابت و سپاهیگ بایدانِت هما جاگها سجّێهن سرگوَستا بنبیسنت و آهمک راهێن نبشتها، 
بُهتامیئے دست هتا برسێنننت و گۆن یک شّرێن گزارشتے دسگیریئے  په نشتگێن مردم و 

چۆنکاییا ایلان بکننت، اگن چش مبیت ته گڑا هچ هُکومتی اداره بزان" پاسگا، و تانهان" اے 

هَک نێست که بے یک چشێن  بے دستهتێن گزارشتے یک بُهتامیے وتی ادارهَا بداریت و 

بندیگ بکنت. اگن چش کننت هم آ پئوجی اداره وهم آ زابت و سپاهیگ که آ داشتگش، 

کانونئے هِلاپ کار زانگَ بنت.

2. زابتان هَک نێست که بُهتامیا بے دادستان یانکه هر دگه ادلی ادارهے وتی تانها "کلانتریا"
بدارنت. پمێشکا انچش که بُهتامی تانه یانکه ادلی ادارهێا رسێنگ بوت، بے  هچ مهتلی 

په آییئے نام یک دوسهے اڈ کننت.  بُهتامئے تهرو سجّهێن دلیران، په نبشتهێن ڈئولے آییا 

بگوَشنت و شّریئے سرا پهم و پۆه کنگ ببیت و پداهم بے هچ مهتلی، اشتاپیا سرگوَستا په 

دادستانیا برسێننت تانکه بُهتامیئے آکبت رۆشن و پکّا کنگ ببیت 6. 

دادستانیا که تانهئے گزارش دستا کپت و چارتی دوجاوردێما کئیت:

الپ( بُهتامیئے گێشتردارگئے زلورت نه انت. گڑا برێبرگۆن بُهتامئے تَهرئے پَکّایی و دلیران، 
آییئے بندیگ کنگئے پرمانا دنت و بُهتامیا په یکّے چه کانونی بندیهانهے برنت. یانکه برێبر گۆن 

یک جزایی کرارنامگے زامنے آییا زمانتَ کنت و یان گۆن یک مال و جایداتے هِلّگا آزاتَ بیت.

ب( یانکه دادستان چشَ زانت که گێشترێن پَٹّ و پۆلے زلورت انِت. گڑا هُکمَ جنت که 
بُهتامی مان پئوجی ادارهَا دارگ و نِزربند بزان، )تهت نظر( ببیت و پَٹّ و پۆل دێما برگ ببیت.

اے هالتا هم آییئے بندیگ بیگ چه ۲۴ ساهتا گێشترمبیت. بزان که آ هُکومتی ادارهَ نتوانت 

آییا گێشتر چه ۲۴ساهت تانها وتی جاگها بدارنت.انچش که ۲۴ساهت هَلاس ببیت تانه یک 

گزارشے بنبیسیت و بُهتامیا همراه گۆن آییئے کێسا، دێم په ادل و کۆٹا رئوانگ بکنت.

3. هُکومتی کاردار، ادلئے زابت، و پئوجی سپاهیگ که یک گناه و جرمێا په چمِ وتَ گندنت 
و گۆن وتی زمها بُهتامیا دسگیرَ کننت و تانها برنت، آیان اے هَک نێست که گوَنڈ ترێن دست 

دراجی  و ستم یانکه بد زبانی و مَسکرایے په بُهتامیا رئوا دارنت. اگن چش بکننت و گوَنڈترێن 

چشێن یک کارو هبرے بکننت، آ بُهتامیئے هَکّ انِت که آیانی شکایتا بکنت.

 4. زابت و هُکومتی سپاهیگان اے هَک نێست که په بُهتامیئے آزاتیا مالی زمانت)وثیقه( 
یان شکسی زامِن بگرنت.

5. اگن ادلئے زابِت و سپاهیگ، چُٹّیئے رۆچا یانکه شپا چه ادارَوکارئے هلاسیا رنَد، یکێا 
دسگیر بکنت. گێشاگێش چه یک ساهتێا، آییئے دسگیری و آییئے دلیرانی گزارشا په کازی، 

یانکه نگهپانێن )کشیک کازیا( برسێنیت.

اے گزارشا بایدانِت اے چیز مان بنت: نام، سجلی نشانی،  کار، نشانی و نِزربند کنگئے 

سئوب، هم ببنت. مکسد و سرگَوَستا )موضوع( په نگهپانێن کازی یانکه دادستانا سربکنت. ته 

گڑا نگهپانێن کازی بایدانِت سرگوَستا گئورسی بکنت وبُهتامیئے آسر و آکبتا رۆشن و پَکّا بکنت7 .

6. همینچک که بُهتامی آیانی دستا کپت آییئے اے هَکّ انِت که چه وتی هما وکیلئے کار 
و هزمتا که آییا باورانِت بهرمَند ببیت. زابت، برێبر گۆن وتی کارئے زمّئواریا، بُهتامیئے سجّهێن 

هَکّ و هُکوکان چش که:

زلر و زیانانی پوره کنگ، شئور و مشوَرتی دستکُمکی دارگ که هست انَت و وکیلئے گرگَا" 

په بُهتامیا اێلان بکنت. بُهتامی هم اے هَکّ و هُکوکی ایلان نامگئئے کاگد و وکیلّئے دارگا، 

وانیت و دست هتَّ کنت.یکّے چه اے کاگدا په بُهتامیا دئینت و دگه کاپیے سَنَد بیت و آییئے 

کێسا هِلّنتی.

بُهتامیئے وکیل، چه "نِزربند بوتنئے" هما ائولی ساهتا، وتی بُهتامیئے همراهَ بیت.

7. بُهتامی، اگن مان تانها یانکه هکومتی هر جاگهێا که نِزربند ببیت، آییا اے هَکّ انت که 
گۆن تلیپون یا هر دگه سامانے که دسترسا بیتی، توانت وتی هاندان و مهلوکا سهیگ بکنت که 

چۆنێن مردمان دسگیر کرتگ و کجاِ نزَربندانِت.

8. نِزَربندێن هربُهتامیا، یانکه آییئے نزّیکێن هرسیادێا اے هَکّ انِت که چه دادستانا بلۆٹیت 
که یک نامێنتگێن داکترے که دادستانیا گیشێنتگ په تمانی و سرجم کنترۆل بزان )معاینه( کنگ 

ببیت و داکترئے گواهی آییئے کێسا بمانیت. 

زلورت انِت گوَشگ ببیت که رۆڈ و هئیابانانی هچ هرتال و مزاهرئے که "ولایت پکیهئے 

ریشّگا بزان )اصل ولایت فقیه( یانکه اسلامی جمهوریئے هلاپا  راهَ کپنت، جُرم زانگَ نبنت 

و کانونئے هلاپا نه انَت. برێبرگۆن اسلامی جمهوریئے کانونا، آ مزاهرهَ و هرتالانے کانونی نه 

انَت که مزاهرهئے بهر زۆرۆکان، سِلاه همراه بیت و گۆن سِلاه مزاهرهَ بکننت. اچََه بزانێن که:

ارشُ برگ په آرامێن بے سلاهێن هرتال و مزاهرهَانی سرا که کانونی برجاه دارگَ بنت، چَه 

هر کَسا، شکسی یان دئولتی و هُکومتی سپاهیگانی نێمگا، که آیان دسگیر کننت و کێس اڈ 

کننت، وت یک جُرمے.

اے ارشُ برۆک، ترے شکسی بنت یانکه هُکومتئے سپاهیگ، امنیتی و پئوجیانی نێمگا، په 

هر کارے که کرتگش، بایدانِت جزایی رندگیری کنگ ببنت.

اے بُهتامیان هَکّ انِت که په وتی ناهکێن دستگیری و بندیگ کنگا، چه تَچک و سیدگێن 

هُکومتیان یانکه جِدسیدگێنان، بزان "مستقیم و غیرمستقیمێن" هُکومتیان، شکایت کننت ترے 

آ کازیانی هلاپا که کانونئے هلاپا آ اش گنهکار زانتگ و بندی کرتگ انَت. بازبرا گندگ بوتگ 

که هرتالانی وهدا آاش جتگ و تپّی کرتگ انَت، اے دسگیر بوتگێنانی هَکّ انِت همینچُک 

که دستش په ادلا رست هما دمان بلۆٹنت که چه کانونی داکترانی نێمگا بزان )پزشک کانونیا( 

زلورتێن سَنَد و نشانیان په وتی لٹمار کنۆکانی هلاپا، تئیار کننت.

په شّریا زانێن که اے سجّهێن هکّ هُکوکی و کانونی زانت و زانگ بزان )آگهی( مان اسلامی 

جمهوریئے دهشتناکێن پڑا، که آیانی هکومتی سپاه و سپاهیگان سیاسی بازار پرّێنتگ، بس یک 

پانتزی و لوکسێن چیزهسابَ بنت. بله هبر اش انِت که اے  هما کانونی کرار و رهبندانَت که 

زلور مان ملکا بایدانِت کارمرز کنگ ببنت. ترے که هُکومت آیان سرگوازێنَ کنت.     

ناپکّاێن مئیارباریانی هَک و هُکوک، چی انِت؟  

الف( کۆٹ و اَدلئے جارگوانک )احضاریه( په بُهتامیا
ــڑا کــه بهُتامیئــے کێــس، دادسرایــا سَر بیــت و مــان یــک  اے دابێــن ناپکّاێــن جُرمانــی پِ

بهــرے چــه بازپرســیا رئــوت و رســیت، گڑاچــه بازپرســئے نێمگا جــار گوانکــے راه دئیگَ بیت 

و بهُتامــی  گــۆن آییئــے وانــگا، ائــولا وتــی هلاپئــے هرچیــزا ســهیگَ بیــت. اے جارگوانــکا که 

آییئــے نــام و پنّــام ماننــت نبیســگ بوتــگ کــه کجامێــن پکّاێــن رۆچــا برئــوت و وتــا پــه نــام 

بهُتامــی بازپرســئے دێــما پجّارێنیــت و آییئے جســتانی پسّــئوا بدنــت. اے جارگوانکا نبیشــته 

بوتــگ کــه اے پـَـٹّ و پۆلئــے درگتــا همــراه گــۆن وتــی وکیــلّا مــان  ســبکێن جرمانــی بارئــوا، 

بازپرســی یانکــه دادیــاری ادارهَــا برئوت.انچــش هــم همــے کاگــدا نبیســگ بوتــگ کــه اگــن 

بــے شّرێــن پکّاێــن دلیــرے بــزان )عــذر موجّــه( مرئــوت، گــڑا زۆر بـُـرد بــزان )جَلــبَ( بیــت. 

پــه اے مانــا کــه اگــن بهُتامــی جارگوانکئــے گــڈی رۆچــا کــه گوَشــگ بوتــگ بے هــچ دلیرے 

چــش کــه نادراهــی و بیــماری، یانکــه انچێــن یــک چیــزے کــه چــه آییــا واکا در بوتــگ، وتــا 

بازپرســیا سر مکنــت، بازپــرسَ توانــت جــار گوانــک بــزان جلــب کاگــدا رئــوان بکنــت. آ وهــد 

و مــدت کــه جــار نامــگا آتــکگ و بهُتامــی وتــا برســێنیت، ۵ رۆچ گوَشــگ بوتــگ. بــزان کــه 

بازپــرس یــا دادیــارا نتوانــت بهتامیــا بازپرســی و دادیاریــا بلۆٹێنیــت و بنبیســیت کــه "یــک و 

دو رۆچئــے تهــا وتــا بازپرســی یــا پــه دادیاریــا برســێن!"یانکه بنبیســیت: "همینچُــک کــه تئــو 

اے کاگــد گپــت همــراه گــۆن همــے زابتــا وتــا بازپرســی و دادیــارا سر کــن!"

ــل کــه جارنامگــئ نامــش  ــت. ب ــه زاتَ وت جارنامگــی هُکــم انَ اے دابێــن جارنامــگ، پ

بِرانِــت. چیّــا کــه اے جارنامگئــے رئــوان کنگئــے یــک دلیــرے همــش انِــت کــه بهُتامیــا اے 

مــۆکل ببیــت تــان گــۆن وتــی هُــبّ و واهــگا، مــا آ گیشّــێنتگێن وهدئــے دراجیا بــزان "فاصله 

ــت، اے  ــا هُکوکــی شــئوربرُےّ گندگــی انِ زمانی"بازپرســیا پئیوســت بگیپــت کــه اگــن  آیی

مدتئــے نیامــا وکیلـّـے بگندیــت و  گــۆن آییــا شــئورے ببریّــت. یــا گــۆن آییــا وکالتئــے دئیگــرا 

بزان"کراردادا"چــه بازپرســئے گنــدگا پێــسر شر بکنــت 8.

جارنامگئــے زابتــا اے هَــک نێســت کــه چــه بهُتامیــا بلۆٹیــت کــه وتــی رئوگئے وهــدا دێم 



18

پــه بازپرســیا مــان جارنامگئــے ائولــی تــاکا کــه آ دێــم پــه بازپرســیا رئــوت، بنبیســیت. بهُتامیا 

هــم هــچ یــک چشــێن زمّهــے نێســت. جارنامــگ، پــه بهُتامیــا رنــدی باریــگانَ توانــت چــه 

انترنتــی و تلگرامــی چــش کــه:

 الکترونیکی)پسُــت ایمیل(راهــا یانکــه پۆٹــو و تصویــر، یــان چــه دورێــن راها گــۆن تلیپون 

هــم دێــما برنت9. 

ب( جارنامگ )جَلْب( یا بُهتامیئے دسگیری
چۆنێن جاور و وزیتے درگتا بُهتامی دسگیر کنگَ بیت؟

دستگیری یا جارنامگ،" تهنا گۆن کازیئے هاسّێن هُکما بیت و بس" بله اے چُش نه انِت که 

کازی په اے هُکمئے در داتنا په هردابا که آ بلۆٹیت، وت اهتیارانِت.آ په اے هُکمئے دئیگا، 

بایدانِت وتا هما کانونی کئید و بندانی تها بگندیت که کانون نبیسندَهان په آییئے ڈنّا دئیگا 

دست هَت کرتگ انَت.

انچش هم اے هبر که کازیَ نتوانت بے سرجمێن دلیران، یک بُهتامی مردمێا تنتنا گوانک 

نامگ بدنت چه برسیت په جارنامگ و )جَلْب( نامگئے دئیگا. اچََه چُش بزانێن که اے نا 

پکّاێن جُرمانی تها

"گوانک نامگ و جارنامگ و دسگیر کنگ، بے کازیئے هاسّێن هُکما و بے مُهرێن دلیران،

 کانونئے هِلاپ انِت."و اگن چُش مبیت، تواننت آ کازیئے زنگا بجننت و شکایت بکننت.

سجّهێن کێسانے که دادسرایا رئونت و یا چه زابتانی گزارشان یا گۆن شکسی زنگیانی زنگ 

و شکایتان پێش کشّگ بوتگ انَت، رندا که یک کێسے په پَٹّ و پۆلا دێم په یک بهرے چه 

بازپرسی یاکه دادیارئے ادارهَ یا ادلا برگَ بیت،  بازپرس و دادیار یانکه کازی زنگ و شکایتئے 

دلیرانَ چاریت، رندا که زانتی آ سجّهێن دلیر پوره و سرجمێن انَت وتهمت و بُهتام په بُهتامیا 

المێن انَت، بُهتامیا گۆن یک گوانک نامگے بزان احضاریهے دێم په دادسرا و یا ادلا لۆٹیت واگن 

بُهتامی کرارئے سرا مان بازپرسیا مرئوت گڑا په آییا جارنامگ بزان جَلْب رئوان دئیگَ بیت.

اچََه بزانێن که یک مکسدے چه اے جارنامگئے رئوان دئیگا، بُهتامیئے بے ازُرێن نرئوگ 

دێم په ادلئے کۆٹا انِت.

بیان: اگن بُهتامی په یک شرێن دلیر و ارُزے، چش که) نادراهی و بیماری یانکه وتی 

آزیزے مرکا( ترے که گوانک نامگ په آییا شتگ، متوانت که کۆٹا برئوت، اے دابێن جاورے 

کازیا هَک نێست په آییا جارنامگ رئون بکنت.

البت لهتێن جاورا یک کێسێئے بازپُرس یانکه کازیَ توانت انچش اچَانک بے گوانک نامگئے 

رئوان دئیگا که بُهتامیا په بازپُرسیا ببارت آییئے جارنامگا بزان) جَلبا( راه بدنت.

و  جَتَگ  کنۆکا،  اجاره  لۆگ  آییئے  که  کنت.  )شکایتَ(  کریم،  واجه  نمونه: 
پَساتهانهے کرتگ و شّرێن دلیر و گواه هم په وتی اے ادیایا پێشَ کنت. آییئے 

دسگیر کنگئے گمان هم رئوت.

چشێن درگتێا، اگن کازی آییئے پێش کنگئے پرمانا بدنت بایدانِت هما کاگدئے تها 

بُهتامیئے نام و آدگه هاسێن نشانیان بنبیسیت تانکه دگه مردمے آییئے جاها گرگ 

مبیت. کازیا اے هَک نێست آ مردما که لۆگی په پسات کشّگ بوتگ دسگیر و 

مهکمها پێش کننت. یک چُشێن هُکم و کاگدێا هچ کانونی سَنَدے نێست. اے 

کانونئے هِلاپا بیت.

 نکته: دادستان یانکه ادلئے هچ مکام و درجتێا اے هَک نێست که مان جارنامگا بنبیسیت:
"هر شکسا که مان یک هرتال و مظاهرَێا بهرزرتگ و گۆن کپتگ،" دسگیر ببیت و اے دابێن 

جارنامگ کانونئے هلاپا انَت.

  بهُتامیئے هَکّ و هُکوک چه جارکاگد و جَلْبنامگارند

رپتارے  کانونی  چۆنێن  بایدانِت  )جَلب(کنت  دسگیرَ  بُهتامیا  که  زابتے 
بکنت؟

برێبرگۆن کانونا، بُهتامیا کۆٹئے زابت دسگیر و جَلبَ کننت. پداهم چُش انِت که اے هُکم 

هما وهدا در دئیگَ بیت که بُهتامی، بے ارُز و شّرێن دلیرے، کۆٹا مرئوت.

بله کانونا لهَتے جاها، چُش هم اجازت داتگ که بُهتامی، وتا هما ائولا چه جَلبْ نامگئے 

دئیگا پێسر، کۆٹا ببارت و سر بکنت. 

اے دابا گندێن که کانونئے نبیسندهان، بُهتامیئے بارئوا، اے پئیمێن هَکّ و هُکوکانےاشتگ: 

1. بُهتامیئے جلب و دسگیر کنگ، رۆچا ببیت. مگن یک سکّێن هاسّێن اشتاپیے داشتگ 

بیت. اشتاپیئے اے شئورهم، کازیئے دستا انِت. مان یک چشێن وهدے هم  آ کازی که اے 

اشتاپێن  جارنامگا نبیسیت، آییئے زمّه انِت که اے اشتاپیئے سجّهێن دلیر و سئوبان په شپئے 

دسگیر کنگا مان یک سندئے بزان "صورتجلسهئے" تها بنبیسیت.

2. جلب و دسگیریئے وهد و درگتا، زابتان اے هَک نێست که بُهتامیئے لۆگ یا کارجاها 
مان بنت مگن جارنامگئے تها اے هُکم نبشته ببیت که آ بتوانت آییئے  کارجاها که هما پهنام 

جاه گوَشگَ بیت بگوَزنت 10.     

3. جارنامگ هما وهدا دردئیگَ بیت که گوانک نامگ پێسرا په بُهتامیا رئوان دئیگ بوتگ. 
پدا، بُهتامیا هم اے گوانک نامه بزان احضاریه وانتگ و زانتگ، انچش هم په وتی نرئوگا هچ 

ارُز و دلیرے پێش نکرتگی و وتا په بازپرسیا نرسێنتگی.گڑا زابت گۆن جارنامگا چه بُهتامیا 

لۆٹیت که گۆن آییئے همراهیا ادلئے کۆٹا یا باز پئرسیا برئونت. اگن بُهتامی رئوگا ممنّیت، گڑا 

زابت آییا دسگیرَ کنت و په نگهداری بازپرسئے گوَرا بارت. بُهتامیئے برَگ بایدانِت رۆچا ببیت. 

بازپرسئے زمّه انِت که هما رۆچا هما دمانا انچش که آییا تهبیلَ گیپت، آییئے جاور و وزیتا 

رۆشن و پَکاّ بکنت.

بُهتامیئے کارئے "هما رۆچئے په سررسێنگ و پکّا کنگ" همینچک زوت کنگی انِت که 

اگن کێسئے کازی اۆدا مبیت، کشیک کازی بزان نگهبان کازی، بایدانِت بُهتامیئے کارا په سر 

برسێنیت. مکسد چه بُهتامیئے سرگوَستئے"بایدی اێن پکّا کنگا" اش انِت که:

بُهتامیئے بُهتام و دلیر پکّا کنگ ببیت و بُهتامیا په شریّ سرپد بکننت که چۆنێن کارے 

کرتگی؟ رندا، په آییئے  بے شرت و شروتێن آزاتی و یله کنگ ویانکه آییا اێمنیئے کرار، بزان 

)قرارتامین( هُکما بدئینت.

4. زابتان بایدی انِت چه جارنامگئے دئیگا رنَد بُهتامیا هما دمانا بازپرس یا دادیارئے کراّ 
ببرنت و اگن دێرتر رسێنگ ببیت گڑا بایدانِت) دێرکِردئے سئوب وچینچُک وهدا( که وتی کراّ 

داشتگش مان کێسا بنبیسنت.

آیان اے هَک نێست که بے کازی یانکه دادیارئے هُکما بُهتامیا بدارنت. اگن په هر سئوب 

و دلیرے  دستش په بازپرس و دادیارا نرسِت، گڑا جهد کننت، ادارهَی کارئے ائولی دمان و 

ساهتان هرچے زودتر که بوتَ کنت آییا په کازی و بازپرسا برسێننت. دستگیرکنگئے وهد و 
مدت، چه دسگیریا تان بازپرس و دادیارئے کِراّ نبایدانِت چه ۲۴ ساهتا گێشتر ببیت.11

  لهتے هاسّێن شرت و شروت په آمّێن جارنامگا

چۆنێن جاوریا،بازپرسَ توانت جلب نامگئے هُکما در بدنت؟  

یا  ببیت.اگن کازی  بُهتامیئے دسگیریئے هُکم، شپا دئیگ  بوتَ کنت که لهتے جاوران، 

بازپرس چُش بزانت که بُهتامیئے دسگیر کنگ شپا زلوری انِت، گڑا بایدانِت سجّهێن دلیران 

مان آکاگدا بنبیسیت.

زلورتئے سئوب چارگَ لۆٹیت که مان چۆنێن وزیتے بوتگ چش که:

جرمئے مزنی، بُهتامیئے هالت و وزیت، جُرمئے چۆنکاێن انجام، و په اے شِکّا که بُهتامیَ 

جِهیت و تچیت و درَ رئوت.

نمونه:شکسے، په بازێن کُله برداری وپرێبکاری، چه یک مردمێا بُهتام جَنَگ 
بوتگ. بازێن سند و دلێرانے هم په آییئے دسگیریا دستا کپتگ. سجّهێن زنگیان بزان 

شاکیان هم وتی زنگ و شکایتانی تها گواهی داتگ که آییا یک پَکّاێن جاه و ٹِکانهے 

نێست وآ تهنا، آییئے )محل ( بزان جاگها که کجا رئوت و کئیت زاننت و بس. آ، 

رۆچان ڈن چه منزلا انِت و تهنا شپان لۆگا و وتی هاندائئے گۆَرا انِت.

بازپرس یا دادیار، چه بازێن زنگی و شاکیانی شکایتانی شّرێن پَٹّ و پۆل و گئورسیا 

رند، وهدے که دلجم بوتنت آیانی زنگ و شکایتانی راستی پَکّا بوت گڑا توانت هُکم 

بکنت که آییا شپا هم دسگیر کننت و په بازپرسیا برسێننت. 

چۆنێن وهد و جاورے، بازپرسَ توانت بُهتمایا بے گوانک نامگا، بزان   
)احضاریه ها( دسگیریئے هُکما بدنت؟

بوتَ کنت که بُهتامی بے جاه و مکان ببیت. اے جاورا هم باز پرس ائولا بایدانِت زلورتێن 

پَٹّ و پۆلا په بُهتامیئے جاه و جاگها، وابجاه و کارجاها، دێما ببارت. اگن چیزے دستا نکپتی، 

جارنامگا په یک کمکێن وهدے نبیسیت و آییا په شاکی و یانکه  ادلئے زابتانی دستا دنت تان 

هر جاکه دیستش دسگیری کننت و په بازپرسا سر کننت.

نمونه:شکسے، پرشتهئے هلاپا زنگش جتگ و شکایت  کرتگ که آییا مان یک 
شریکدارێن شرکتئے ریاستا، بازێن بے زرّێن )چَکْ(بزان "چَکِ بے محل" کشّتگ بے 

شرکتئے مُهر و نشانا. آ چه شرکتا در بوتگ و نون اۆدا نه انِت. شاکیئے دستا اێوکێن 

نشانی، هما نشان انِت که آییا چه بانکئے نێمگا گپتگ. بازێن رندا که شاکی په آ 

نشانئے رندا شتگ گوَشتگش آ چه ادا شُتگ.

بُهتامیئےجارنامگا په یک پکّاێن مدتے  مان یک چُشێن جاورے، بازپرسَ توانت 
شاکیئے دستا بدنت. 12

  بهُتامیئے هَکّ و هُکوک چه گوانک نامگ بزان احضاریه ها رند:  

بُهتامیا چه گوانک نامگا دێم په بازپرسیا رند چۆنێن هَک و هُکوک هست؟  

مان اے ناپکّاێن جُرم و گناهانی تها که بُهتامی گۆن کازی یا بازپرس و یا دادیار لۆٹگ و یا 

دسگیریئے هُکما گیپت، پَٹّ و پۆلئے سجّهێن چست و اێربایدانِت بازپرسئے دستا رندگیری 

ببنت. باپرس هم بایدانِت سک جِدجانبدار بزان )بیطرف( ببیت.

الپ( بُهتامئے پکّا کنگ و آییئے دلیر
آچیزے که اے بارئوا ادلئے هرزابت بایدانِت شر دلگۆش بداریت اش انِت که هما دمانا 

بُهتامئے پکّاییئے نبشتها گۆن سجّهێن دلیران، په بُهتامیا برسێنیت 13. 

اچََه چش انِت که یکّے چه بُهتامیئے مسترێن هَکّ و هُکوکان ترے هما) بُهتامی که  زابت 

یا هُکومتی سپاهیگان مان هما جُرمئے جاگها گۆن وتی چمّان دیستگ و دسگیر کرتگ(همش 

انِت که هما دمانا بُهتامئے پکّایی و دلیرا نبشته بکننت و آییا هم شر پۆه و سرپدی بدئینت. 

په اے مانا که دسگیر بوتگێن آ مردم چه هما ائولا بزانت که گۆن چۆنێن دلیر و چۆنێن جُرم 

و گناهے بُهتام جنَگ بوتگ.

اچََه گندێن که یکّے چه بُهتامیئے مسترێن هَکّان "بُهتامیئے سرکِچ و سرپد کنگ وآ بُهتامئے 

تَهر و دلیرانی نبیسگ مان یک کاگدے سرا." تانکه آ چِه وتی بُهتام و آییئے دلیرانی زانگا 

بتوانت په شریّ چَه وت پانکپانی بکنت.

و  بوتگ  لۆگا کُشگ  اگن شکسے رۆچ ۹/۰۶/137۶ مان یک مردمے  نمونه: 
بزاننت که سِلاهے که آ مردم کُشگ بوتگ هما لۆگ واهُندئیگ انِت و زابِت سِلاهئے 

واهُندا دسگیر بکننت و سرکِچ بدئینت که:

تئو په اے دو دلیرا اے کۆشئے بُهتامی ائے: 1( جسَد تئیی  لۆگا بوتگ

۲( کۆشئے سامان و سِلاه که آ مردم کُشگ بوتگ هم تئییگ انِت. 

نون اگن اے بُهتامی، مان اے گوَستانکا، بزان تاریخا، سپرا بوتگ و دلیر بیاریت که 

په نمونه  گۆن لهتے چه وتی دۆستان بوتگ و هۆٹلئے کَبزی هم گۆن انِت و شاهدی 

هم هست که گواهیَ دئینت که آ رۆچا مان اے  کۆشئے درگتا، بُهتامی اش مان 

اے شهرئے هۆٹلا دیستگ.  

وهدے که آ، چه وتی بُهتام و دلیران پۆه بوت، گڑا توانت گۆن وتی دلیرانی پێش 

کنگا پکّا بکنت که کۆشئے وهد و درگتا وتی منزل و آ تُپاکئے جاگها نبوتگ.

ادا کم چه کم نون زانگَ بیت که دگه شکسے مان آ گوَستانکا، کُشتگێن مردئے 

همراه بوتگ و بُهتامیئے لۆگا کُشگ بوتگ. سِلاه هم که یکجاهے هما لۆگا اێر 

بوتگ، هۆنیا زُرتگ و په کۆشا کارمرز کرتگ. اے دابا گۆن کانونی راه و رهبندان، بے 

گناهئے سر، دارئے سرا نرئوت و جاور په بے گناهێن مردمانی پشتپانکیا تئیارَ بیت.

 نکته: مکسد چه بُهتامئے پۆه بئیگا اے نه انِت که په نمونه بُهتامیا بگوَشێن که" تئو په  
پلان جُرم و گناها مئیار بارئے."نه،  هبر اش انِت که آییا په پکّایی بگوَشنت که چۆن چۆنێن 

کارے کرتگی و آییئے اے کار، گۆن کانونئے کجامێن بندا انِت که جُرم و گناه زانگَ بیت و 

آییئے سزا چی انِت.

ب( وکیل گرگئے هَک و هُکوک
بارێن بُهتامیَ توانت تان آ وهدا که وکیل دستا نکپتگی، جست و پرس   

کنۆکئے بزان بازجۆئے جُستان پسّئو مدنت؟

همادابا که کانونا اجازت داتگ، هرشکسے سَکّی وهتَرهَانی وهدا، برێبر گۆن کانونی راه و 

رهبندانی رندگیریا، چه وت پانکپانی بکنت و هَتَرا چه وت دور بپرّێیت، مالی و هُکوکی پڑاهم 

اگن جزایی جێڑه و داواێیا دێم په دێم ببیت، آییا اے هَک هست که گۆن بهر زورگ چه 

کانونی راه و رهبندان، چه وتی "مالی و هُکوکی"هَکّان پانکپانی بکنت.

چش انِت که اگن اے بهرا هم په یکێا ارُشُ برگَ ببیت ومالی) تُهمتے جنگ بوتگ. ادا هم 

گۆن کانونی راه و رهبندان وتی هَکّان گپتَ کنت. اے بارئواهم ناسهوێن بزان )گئیر متخصص،( 

کانونی راه و رهبندان و رێزه کاریان وتَ نزاننت. اشانی پانکپانیا هم بایدانِت یک شکسے که 

مالی و هُکوکی کانونانی زانتکار و سۆهئوانَت و مُلکی بزان کشوَری کانونا شربلدانَت دستا 

بگرنت تان بتواننت یک شّرێن پانکپانیے چه بُهتامیا بکننت. "وکیل گرگئے هَکّ، په "پشتپانکی 

انِت ")حق دفاع(. اے هَکّ، په هر یک شهروندا، یکّے چه اسیلترن و ائولی ترێن هکّان انِت.  

اے هَکّ، په گهترێن تهرے، تهنا ادل و کۆٹئے وکیلانی دسترساانِت. پمێشکا، مرۆچی، جهانئے 

سجّهێن مدرنێن مُلک و کشورانی هُکوکی سیستمئے تها، وکیلئے دارگ په هرشکسا، مان یک 

کێسێئے سجّهێن پَٹّ و پۆلانی دئورهَا، هر شهروندئے یکّے چه اسلی ترێن هَکّان انِت. 

مئے اێرانیانی هُکومتئے "جزایی دادرسی کانونا، بزان )آیین دادرسی کیفری( هم چشێن 

هَکّے، په دوێن داوایی مردمان، بزان )شاکی و متشاکیان( هست. اے دابێن کێسا، سجّهێن 

آ شکس و ساهب منسب، که گۆن کێسا پئیوست انَت، زمهئوارانَت که چه پَٹّ و پۆلا پێسر، 

بُهتامیا په شّری سرپد بکننت که آ توانت په وت یک وکیلے چه ادل و کۆٹا، گۆن وت همراه 

داشتگ بیت. بازپرس زمّه انِت که اے هَکّا مان گوانک نامگ بزان احضاریهئے کاگدا بنبیسیت. 

ادل و کۆٹئے هرکازی یا هر درجت و مکامیا که ببیت اگن اے هَکّا په بهُتامیا شر سرکچ مدنت 

و پۆه مکنت یانکه چه یک وکیلے بوتن مان اے کێسا پابندی بکنت آ بُهتامیَ توانت گۆن وتی 

وکیلئے کُمکا آیانی زنگا بجنت و شکایتا بکنت.  

 مان )شهروندی هُکوکئے نگهداری کانونا( بزان )حفظ حقوق شهروندی(،آتکگ که اگن یک 

بُهتامی شکسے وکیلّے بلۆٹیت، دادسرایئے زمّه انِت که  په آییا وکیلّے دست و پاد بکنت.

مان آ مزنێن سنگێنێن جُرم و گناهانے که انسانئے زندمان چه آییا گرَگَ بیت، بزان پاهئو و 

ایدامئے هُکما دئینت و یانکه تا ابد جێلَ گیپت و وت ملۆٹیت وکیلے پێش بکنت و پجّارێنیت گڑا 

بازپرس په آییا یک گپتگێن وکیلّے بزان )تسخیری وکیلے( گیپت. بل ترے مان اے جُرم و گناهان، 

انچش هم ترے سیاسی و امنیتی، بُهتاما مان پَٹّ و پۆلانی وهد و مُدّتا، توانت چه هما وکیلان 

که ادل و کۆٹئے رییسئے نێمگا بزان )رییس قوه ی قضایی( مَنِّتگ انَت، په وت بگیپت. ادلئے په 

زۆرێن وکیلئے گرگ په بُهتامیا، مان پَٹّ و پۆلانی رۆچان، آییئے هَکّئے نمنّگ هسابَ بیت.

ت( پاتراپ و جئورێنگ و گرنچێنگئے منه کنگ بُهتامیئے هلاپا 
اے بارئوا دو جُست دێما کئیت:

1. بارێن کازی، یا آ کسے که گۆن کازیئے هُکما پَٹّ و پۆلَ کنت آییا اے هَکّ هست که 
چه وتی دلا هردابا که دلیَ لۆٹیت چه بُهتامیا جُست بکنت؟

2. بارێن کازی، یا آ کسے که گۆن کازیئے هُکما پَٹّ و پۆلَ کنت آییا اے هَکّ هست وتی 
جُستانی پسّئوا هر دابا که آ لۆٹیت چه بُهتامیا بگیپت؟

په اے دوێن جُستانی پسّئوا بایدانِت بگوَشێن آ چیزانے که ادلئے هر زمّئوار پَٹّ و پۆلئے 

درگتا بایدانِت شَردلگۆش بدارنت اش انِت که:

بُهتامی، په کمال آزاتی و وت اهتیاری، جُستانی پسّئوا بدنت و ادَل و دادسرایا دێم په راستی 

و هکیکتا رهشۆن ببیت اش انَت:

 کازی یا ادلئے هرمکام و ساهب منسبا، مان پَٹّ و پۆلئے درگتا په هچ داب و په هچ راها، 
اے هَک نێست تانکه گۆن وتی هردابێن زانت و دیدانکا که وت زلوریَ زانت هر دابێن جُست 

و پرس بکنت. هما جُست و پرسان چه بُهتامیا بکننت که گۆن آییئے بُهتاما پئیوست ببنت.

مکسد چه آ جستانے که ڈن چه بُهتاما انَت هما جُست انَت که آیانی پسّئو، هچ کُمکے په 

بُهتامئے  پَکّا کنگ و پدّر کنگا نکننت. اے بارئوا هچ کمکے نکنت.

نمونه: اگن مان یک کێسے که دُزیئے بارئوا انِت، چه بُهتامیا" شراب ورگئے"پَٹّ 
و پۆل وجست و پرس کنگ ببیت؟!  

  کازی یا پَٹّ و پۆلئے زمّهوارا، اے هَک نێست که چه بُهتامیئے گوَستگێن سرگوَست یانکه 
بُهتامیئے شکسی چاگردا که هچ پئیوستے گۆن بُهتاما نێستش جُست و پرس بکنت. په نمونه 

جست بکنت که بارێن تئو پێشگێن سالا چه مُلکا ڈن شُتگ و سپرتِ کرتگ؟ یانکه تئو پێشا 

لنڈری و بے ناموسی کار کرتگ؟اے پئیمێن جست و پرس بێپایدگ و بے سمرێن جست و پرس 

انَت که آیانی پسّئو، کازیا په هچ راستی و هکیکتے سرنَکننت.

 کازی یا پَٹّ و پۆلئے زمهوارا، اے هَک نێست که چه بُهتامیا په وڑے پَٹّ و پۆل بکنت که 
بُهتامی وتی پسّئوا په همایی تبَا بدنت بزان گۆن )کازیئےتلقینا هبر بکنت.(

 کازی یا پَٹّ و پۆلئے زمهوارا، اے هَک نێست که بُهتامیا گۆن مندر و پرێب، په پسئو دئیگا 

وادار بکنت.

په نمونه: بگوشیت: که اگن منی "اے جُستا پسّئو بدێئے و بُهتاما بمنّئے، تئیی 
جُرم کمتر و سُبکترَ بیت"؛ اگن جُرما بمنّئے تێی کێسا بندان و هلاسَ کنان و تئو آزاتَ 

بئے! یا بگوَشیت: اگن ٹیوی و دوربینئے دێما زاهر ببئے و سجّهێن اے جُرمان که 

تئیی کێسا انَت بمنّئے و اکرار کنئے آزاتَ بئے! باز رندا انچش بوتگ که بازێن بُهتامی 

گۆن همے کئول و وادَهان،  زابتانی هُکم و هبر زرتگ و  ٹیویئے دێما آ جُرم منّتگ 

انَت و سنگێن ترێن جُرمانی آماچ بوتگ انَت.

برے برے بوتگ که بێگناهے بس گۆن همے اکراران، پاهئو و پانسی دئیگ بوتگ.

 نکته: بایدانِت هُژاربێن که بُهتامیانی منّگ واکرار، هما وهد و درگتا په کازی و زابتان 
زلورتَ بنت که دگه هچ دلیر و سَنَدے، بُهتامیئے کێسا په پکّا کنگا مبیت و بلۆٹنت چه 

اکرارئے راها آییا مئیار بار بکننت. 

پگری  و  اندێشگ  بُهتامیئے  چه  که  نێست  هَک  اے  زمهوارا،  پۆلئے  و  پَٹّ  یا  کازی   

باورا)اکیدَها( جست و پُرس بکننت.اے دابێن جُست و پُرس کانونی مَنَه انَت.

 نمونه: کازی چه بُهتامیا جُست بکنت که تئیی دیدانک و نگاه پلان هُکومتی 
منسبدارئے بارئوا چی انِت؟

یانکه جُست بکننت، جمهئے نمازا رئوئے و شریکدارَبئے؟ کجامێن دین و مهزبا ائے؟ 

همے دابێن جُستانے که اکیدتی جُست و پُرس انَت. )تفتیش عقاید انَت.( بزان 

کانونی منه انَت.

کازی یا پَٹّ و پۆلئے زمهوارا، اے هَک هست که چه هر راه و هبرے که 
وت زلورتَ زانت په راستی و هکیکتا برسیت؟

زلورت انِت گوَشگ ببیت که هر پئیمێن زۆربُرّی، پاتراپ و جئورێنگ و گرنچێنگ په پَسّئو 

دئیگا سک منه انِت. کازی یا هر آ کسے که گۆن کازیئے پرمانا پَٹّ و پۆلئے زمهواربوتگ، اے 

هَک نێست که چه هر راهے که آییئے دلَ لۆٹیت، وتی جُستانی پسّئوا چه بُهتامیا بگیپت. 

چه هُکوک زانتانی کئولا: "گئیر کانونی دلیر و سبوتئے دست آرگ مَنَه انِت." 

پاتراپ بزان )تهدید( زۆربُرّی، پرێب، مندرئے کارمرز کنگ په پسّئوئے دئیگا، یان جُستانے که 

کازی، بُهتامیا سۆکلو کنت که په هماییئے تبا هبر بکنت بزان گۆن تلقین" هبرکشی بکنت یان 

هبرانے دێما بیاریت که پایدگمند نه انَت وهچ پئیوستے گۆن کێسا نێستش و اے دابێن جست، 

برێبر گۆن کانونا منه انَت. اچََه هردابێن" پَٹّ و پۆلے که کانونئے هلاپا کارمرزکنگ ببنت، منه 

انَت و کازی نبایدانِت آیانی سرا اهتبار بکنت." اگن هُکمے بے اے کانونی رهبندان، دردئیگ 

ببیت. نۆک گندێن باریگئے وهدا بزان )درتجدید نظر( گۆن ادلئے مسترێن مَنْسَب دارانی 

چارگا، پرۆشگَ بنت.15 

ث( چُپ بئیگئے هَکّ و هُکوک
بارێن بُهتامیا، اے هَک هست که جست و پُرسانی وهد و درگتا، آیانی 
بُهتامی چه  بیانے، بارێن بوتَ کنت که  جُستانی پسّئوا مدنت؟ په دگه 

جستانی پسّئوا گردن تاب بدنت؟

 په اے مانا که بُهتامیئے هَک انِت که جُستانی پسّئوا مدنت و چُپ ببیت. کازی یا هر 

زمهوارا اے هَک نێست که چه بُهتامیا گۆن زۆر پسّئو بلۆٹیت. آ توانت بُهتامیئے چُپ بئیگا 

منندئے کاگد یانکه کێسا بنبیسیت و په هکیکتئے پکّا کنگ و دَلیرئے درگێجگ و ودی کنگا 

پَٹّ و پۆل بکننت.16 

ج( دسگیر بوتگێنئے هُرمت و کرامت
بارێن زابت، بزان) بازجو( توانت بُهتامیا زۆر پِر بدنت؟

نه! جست و پُرسئے درگتا، هرپئیمێن جئورێنگ و گرنچێنگ منه انِت. بُهتامیئے هِلّگ تهناییا 

مان کۆٹیے، گۆن اے دابێن زۆر و تێلانکان:

جُست و پُرس گۆن چم بند و پابند، یانکه شپا تان دێرێن وهدے جُست و پُرس که بُهتامیا 

چه وابا بپرّێنیت. بے هُرمتێن هبر و ده زا، اے سجّهێن مان جُست و پُرس بزان بازجویی درگتا 

جئورێنگ و گرنچێنگ بزان )شکنجه( هسابَ بنت و گئیر کانونی انَت.

دلگۆش گوردَئیگ په سجّهێن بُهتامیانی "انسانی هُرمت و کرامتا"، مان پَٹّ و پۆلئے درگتا، 

یکّے چه زابتانی اسیلترێن زمّهواریان انِت.

اچَهَ بزان، آ پَٹّ و پۆل کنۆکێن زابت، که بُهتامیانی پَٹّ و پۆل کنۆک انَت، اے هَکّش نێست 

که بُهتامیان مان انچێن جاورے بپرّێننت که آیانی انسانی هُرمت و کرامتا نُکسے بلگّیت. 

آ زمهوارانَت گۆن بُهتامیا انچش رپتار بکننت که آیانی انسانی کرامت برجاه دارگ ببیت.

چیّاکه گوَشگ بوت، بُهتامی هما شکس انِت که آییئے جُرم و گناه انگت، پکّا کنگ نبوتگ 

و بوتَ کنت که چَه پَٹّ و پۆلا رند، آزاتیئے هُکما بگپیت و پَهک ببیت. تازه، اگن گهنکار هم 

زانگ ببیت، زابت  نبایدانِت گۆن آییا گئیرِ انسانی رپتار بکننت. انچش هم تا آ وهدا که 

بُهتامیئے جُرم و گناه پکّا نبوتگ و نزانتگش که آ گنهکارانِت یا نه، ادل و کۆٹئے هچ منسبدارا 

اے هَک نێست که آییئے بُهتاما درانگاز کننت و بُهتامییئے آبرو و ازتّا لکّه دار بکننت.

 پَتّ و پۆل کنۆکئے کاگدا چۆنێن پَکّاێن چیز نبشته ببیت؟ 

پَٹّ و پۆلانی تها، گوستانک بزان) تاریخ(، پَٹّ و پۆلئے وهد و زمانئے دراجی و مدت، مان 

آ منندئے کاگدا مان ببنت و بُهتامیئے دست هت یانکه انگشت و مۆردانگ مان ببیت. بُهتامی 

چه دست هَتّا پێسر، هر کاگدا په شّری گۆن دلگۆشی بوانیت، اگن دیستی که چیزے هراب 

نبشته بوتگ، چه آیان بلۆٹیت که شرکنگ ببیت و چه شرکنگا رند، دست هَت بکنت.

نمونه: بوتَ کنت که جُست وپُرس بزان بازجویی، شپئے ساهت هشتا بُنگێج 
کرتگ و شپئے دوازدَها هلاس بوتگ. بله کاگدئے سرا نون سباهئے ساهتِ 1۰ و 

هلاسی هم، بێگاهئے ساهتِ 1۲ آرگ بوتگ.

بُهتامیا هَکّ انِت که آ کاگدا دست هتّ مکنت تانکه آ" وهد و زمان و ساهت" پکّا 

کنگ ببنت. برے برے بوتَ کنت که بُهتامیا گۆن پاتراپ و ازاب دئیگ، هُج بکننت 

که آ کاگدا هما دابا که هست دست هَت بکنت، بُهتامی وت "آ وهد و ساهتئانی 

دراجی" بُنگێج و هلاسیا پکّا بنبیسیت و دست هَت بکنت. اگن نه،  گڑا بزان مان 

مهکمها، پکّا کرتَ نکنتکه زابتان، چه آییا "گئیرکانونی" دست هَت گپتگ.

جُست و پُرس، بزان) بازجویی( مان انچێن جاور و هالتے ببیت که بُهتامی په سرجمی، وتا 

مان آسودگی و آرامشئے تها بگندیت. تنتنا وهد و زمانے که بُهتامی، په کێسئے پوره کنگا، 

زابتانی نِزَربندانِت هم، زابتانی زمّه انِت که:

 نِزَر بند کنگئے سئوب، سرگوَست بزان تاریخئے بُنگێجی ساهت، جُست و پرسئے مدتئے 

دراجی، دوێن جست و پُرسانی درنیاما، بُهتامیئے آرامشئے و آسودگیئے ساهت ومدّت، انچش 

هم بُهتامیئے آ ساهتئے گوَستانک و تاریخا که دێم په کازیا رئوانگیَ کنت بنبیست و بُهتامی 
هم  کاگدا دست هت بکنت.17

ح( بُهتامیئے هبر و تلیپونئے گۆش دارگئے منهی

که  هست  هَک  اے  )بازجویان،(  بزان  کنۆکان  پُرس  و  جست  بارێن   
بُهتامێئے هبر و تلیپونانی گۆش کشّیا بکننت؟

چه بُهتامیانی اے دگه هَکّ و هُکوکان یکّے، آیانی هبر و تلیپونی گَوَش وگۆی و نبشتانکانی 

نگهداشت وآیانی شکسی زانگئے هَکّ، چه دگرانی  دست وچمدیدا انِت. په اے مانا که کسّا 

اے هَک نێست که آیانی تلیپونا کنترۆل بکنت و گۆش بداریت. مگن انچێن وهدے که ملکئے 

اندرونی و ڈنّی اێمنی وامنیتی زلر و زیانا ببیت.

یا په انچێن مزنێن جُرم و گناهانے که آیانی کانونی جزا، زندمانئے گرَگ و زندانِ ابد ببیت. مان 

یک چشێن هالتے بایدی انِت هبر و گوَش و گۆیانی کنترۆل کنگئے شمار که چنت رندا بوتگ انَت 

نبیسگ ببنت وآ ولایت بزان استانئے ادل و کۆٹ هم اے چیزئے منّۆک ببیت 18. 

 نکته: کازی یان هر دگه منسبدارێا، په دلیر و گواهیئے دست آورتنا،اے هَک نێست که 

هُکم بکنت تان آیانی شکسی هبر و تلیپون، گۆش دارگ ببنت. اگن په برے، چش بکننت  و 

چه اے راها و گۆن گۆشدارگ چه آییئے هبران، آییئے هِلاپا دلیر اڈ بکننت، اے کار، کانونئے 

هلاپا بوتگ انَت، چیّا که گئیر کانونی دستا کپتگ انَت، بے اهتبارَانَت و آیان که چُش کرتگ، 

هِلاپ کار زانگَ بنت.

خ( بستگ و پهنامێن لۆگ و جاگهانی پَٹّ و پاس، چُٹّیئے  جاه و جاگه
لۆگ و منزل، بستگ و پهنامێن جاگهانی پَٹّ و پاس، چُٹّیئے جاگه هم، چه پَٹّ وپاسی پڑا 

زانگَ بنت که بازپرسانی کار و زمّه ها انَت. بله په اے کارئے دێما برگا، بازێن شرت و شروتے 

هست که کارئے انجام و پوره کنگا په آیان، سَک گرانَ کنت. مکسد چه لۆگ و منزلئے پَٹّ 

و پاسا، اش انِت که بُهتامیا دسگیریانکه جُرمئے ساز و سامانئے هر چیز چه آییئے لۆگا ودی 

کننت.وهدے که اے هر دوێن چیز دستا کپتنت، دگه نبایدانِت آ لۆگا گێشتر پَتّ و پاس 

کننت. انچش هم بایدانِت زانگ ببیت، بازپُرس وهدے اے پَٹّ و پاسئے هُکما په بُهتامیئے 

مال و سامانانی زپت کنگا نبیسیت که شِکّ و گمانی په جرمئے  دلیر و گواهی رسگا، سک 

بازانِت.

مکسد چه پرزۆرێن شِک و گمانا اش انِت که:

بل ترے بازپُرس، سَدانی سَد یکین و دلجم مبیت، بله چه اے  چاگردئے سجّهێن گوَر و کِرّ 

و گواهیان، چشَ زانت که

بُهتامی یانکه جُرمانی دلیر و گواهی، هما جاگها انَت که بایدانِت پَٹّ و پاس کنگ ببیت.

چه دگه نێمگے، بوتَ کنت که بُهتامیئے لۆگ و جاگهئے پَٹّ و پاس، سئوبَ بیت که بُهتامی 

یانکه په آییئے کهۆل و آدگه مردمانے که گۆن آییا زندَ گوازێننت آیانی شکسی بستارا بزان 

)حریم خصوصیا( نُکسے برسێنیت.

مان یک چشێن جاورے هم پکّا انِت که بازپرس په شرتے توانت آ لۆگ و جاگهئے پَٹّ و 

پاسئے پرمانا دَرْبدنت که بُهتامیئے دسگیری یانکه جُرمئے دلیرو گواهیئے ساز و سامانانی ودی 

کنگئے کدر و ارزشت، چَه بُهتامی و آییئے لۆگئے مردمانی بستارا گێشترببیت. چیّاکه چاگردئے 

انتزامات وسجّهێن مردمانی هَکّ و هُکوک و آیانی نگهداشت و سجّهێنانی بستار، چه یک 

مردمے ارزش و بستارا گێشترانِت و چاگردا په یکّے ندرَ نکننت، بزان )جامعه اولاتراسِت(.

پمێشکا بازپرس بایدانِت چه اے پَٹّ وپاسئے پرمانئے در دئیگا پێسر، په سجّهێن چاگردئے 

اے گوَر و کِراّن شر بچاریت و گۆن دلگۆشی و اندێش، مان وتی منندئے کاگدئےتها بزان 

)صورتجلسها( اے هُکمئے زلورت و وتی پرزۆرێن گمان و یکینئے سرا که بُهتامی وجُرمئے دلیر 

و شاهدانی ساز و سامان همۆدا هست انَت، منزلئے پَٹّ و پۆلئے هُکما  بنبیسیت.

 .

  پٹَّ وپاسئے هُکم دئیگئے شَرت و شروت 
بارێن زابت تواننت گۆن یک همُکراهێن  پرمانے، بزان )عمومی پرمانے(    

مردمانی زندمانئے جاه و جاگها پَٹّ و پاس بکننت؟

ادل و کۆٹئے هچ منسبدارێا، اے هَک نێست که یک همکراهێن بزان )عمومی( هُکمے 

په مردمانی منزل یانکه مُهر بستگێن جاه و جاگهانی پَٹّ و پاس کنگا ببُرّیت و یانکه بلۆٹیت 

یک چشێن پرمانے بدنت.

یک جاگهێئے پَٹّ و پاس کنگا بایدانِت یک سئوب و وجَهے بزان "موضوے" ببیت.

بازپرس بایدانِت وتی هُکم و پرمانئے تها، بُهتامیئے سجّهێن نشانیان روشن و پکّا بنبیسیت. 

انچش هم وهد و زمان، و پَٹّ وپاسئےهرچنت باریگا که زابتَ آ جاگها رئونت، هرمال وآیانی 

جاگه و نشانیان، پکّاییا بنبیسیت و رۆشن بکنت.

بارێن زابِتَ تواننت په پَتّ و پاسا، وت شئور بُرنّت که کجام وهد و زمانا   
مردمانی لۆگ و جاگهان مان بنت؟

نه، پَٹّ و پاس بایدانِت رۆچئے دراجیا ببیت. مگن یک هاسێن زلورتے ببیت که اے کار شپا 

ببیت. اگن چشێن یک زلورتے  تُپاک بکپیت، بازپرس بایدانِت، وتی کنگی کارئے زلورتئے دلیران 

گزارش و کێسئے تها بنبیست.

چه رۆچئے دراجیا مکسد، رۆچئے ٹِک کنگ تان رۆنند بزان مگرباانِت. زابتان اے هَک 

نێست که چه رۆٹکّا پێسر و چه مگربا رنَد، آ لۆگ و جاگهان په پَٹّ و پاس کنگا برئونت.

نمونه: هَسَن، دُزّیئے بُهتاما دسگیرَبیت، بازپرسیئے پَٹّ و پۆلئے درگتا، نمنّیت که 
دُزّیئے آ مال و سامان، آییئے گوَرا انَت.

 بله لهتے مردم که په شاهدی بازپرسیا شتگ انَت، چَه یک انبارے هبرَ کننت که 

هسنا آ دزّی مال، همۆدا اێر کرتگ انَت. بازپُرس گۆن سجّهێن اے گواهی و دلیران 

و چار و بیچارا رند، یکینَ کنت که آ انبار پَٹّ و پاس کنگ ببیت. بله چه پَٹّ و پاسا 

رند زانگَ بیت که اے انبار، سلمان نامئیگ انِت. بازپُرس آ انبارئے پَٹّ و پاسئے 

پرمانا دنت گوشیت که پَٹّ و پاس باید رۆچا، په یک رندے و گۆن لۆگ واهندئے 

اجازت و همراهیا ببیت. 

 اے کارئے په سررسێنگئے درگتا هچکسا اۆدئے رئو و آیا مئیلنت. بازپرس، آ شاکیانی 

دُزّی مالانی سجّهێن ناماهم وتی پرمان نامگا نبیسیت. زابِت رئونت و وتا گۆن سلمانا 

پجّارێننت، وتی زابتیئے کارتا پێشَ کننت و په هُرمتے گوَشنت که په پَٹّ پاسا اے 

جاها آتکگ انَت. سلمان دروازگا په زابتان پچَ کنت و آیانا مان بئیگئے اجازتا دنت.

Venus §�سونو

آ جاها، گێش چه آ دُزّکی مالان، هسنئے لهتے شکسی سازو سامان و سَند هم 

هست انَت. بله بزان ، زابت برێبر گۆن هما زمّهئے که آیان بوتگ،هسنئے شکسی 

چیزان دستَ نجننت. آ ، اے مان جاگها چه وتی اے پَٹّ و پاسا رند، تهنا هما 

دُزُکی زانتگێن مالان زَبت کننت و منندئے کاگدا بزان )صورت جلسها( مان دو 

کاپیا نبیسنت و سلمانئے دست هتا گرنت و یک کاپیے هم سلمانا دئینت. 

گۆن زابتانی رسگا مان آ جاگها، چه شاکیان لهتے، همۆدا بنت  و آ هم لۆٹنت که گۆن بنت 

بله، سلمان آیانی دێما داریت و اجازتَ ندنت. چیّا که شاکیَ نتواننت بے لۆگئے واهندئے 

اجازتا آ جاگاه مان بنت 19.

دگه نمونهے: شهلا، په امنیتئے هِلاپ ورزیئے بُهتاما دسگیر بوتگ. همے 
درگتا که آ گپتگ و بندیگ انِت. زابت آییئے لۆگا پُترنت و رندا مان گزارشے که 

ر(  وت نبشتگش اێلانَ کننت که چَنڈو و تریاکئے لهتے کیسّگ بزان )موادِ مخدِّ

دیستگش.

گۆن اے گزارشا، نون یک دگه کێسے شهلائے هِلاپا اڈَ بیت. اے رندا آ په چنڈو 

بها کنگئے بُهتاما، مئیار بار و بُهتامیئے بیت. مان اے کێسا، زابت و بازپرسئے  کار، 

نه تهنا کانونئے هلاپا انِت، شَهلا توانت آیانی زنگا بجنت و شکایت بکنت. بایدانِت 

بے هچ مهتلی، آییئے رندگیری نکنگئے هُکما په چنڈو بها کنگا، بزان) قرارمنع 

تعقیب( در دئینت. چیّا که شهلا په امنیتئے هلاپ ورزیئے بُهتاما بندی کنگ بوتگ 

و دگه کسے هم آییئے لۆگا نبوتگ، هچ دلیر و زلورتے گندگَ نبیت که آییئے لۆگا 

پَٹّ و پاس کننت. درهکیکت، زابتان په آییئے لۆگئے پَٹّ و پاسا اشتاپی کارکرتگ، 

آهم بے بُهتامیئے جندئے همراهی وجاگاهئے واهندئے نبیگا، بزان بے )متصّرف 

محل(. زابت مان یک انچێن جاورے په پَٹّ وپاسا شتگ انَت که آیانی دلیرتهنا 

تریاک وچَنڈوئے ودی کنگ آهم په آیانی وتی ادیایا بوتگ.

زابتان، تهنا دلیرے که چه وتی پَٹّ و پاسا کٹّگ آیانی ادیا انِت که آهم پکّاکنگَ لۆٹیت، 

بزان بایدانِت ثابت بکننت.

د( گڈی پانکپانی 

گڈی پانکپانیئے مانا چی انِت؟

پَٹّ و پۆلان و  بُهتامیئے )متهمئے(سجّهێن هَک و هُکوکانی کارمرزی و گّڈی  بعد چه 

رند، بُهتامیئے یک دگه اسلیترێن هَک و هُکوکے، پَٹّ و پۆلئے رندگیری وکارپرداچی کۆٹ 

بزان  انت"  پانکپانی  آییئے"گڈی  هَکّ،  بزان شرترێن  بُهتامیا  په  انِت.  و مهکمهئے رۆچان 

)آخری دفاع( چیّا که چه اییئے گڈی پانکپانیا رند، دگه هچ پئیمێن ادیایےمان آ بُهتاما که 

چه آییئے گڈی پانکپانیا گرگ بوتگ، منّگَ نبیت و چُش بگوَشێن که مان پَٹّ و پۆلانی منند 

وکارپرداچیان)رسیدگی(، بُهتامی، گڈی شکس انِت که چه وتی پانکپانیا گپ وهبر و بیاناتے 

کنت و چه آییا رنَد، ادل و کۆٹ، پَٹّ و پۆلئے هلاسیا جارَ جنت و  "بُهتامیئے" بُهتامئے 

رندگیری نکنگ، آییئے بێگناهیئے بارئوا گوَشیت که آییئے پئیرد جنَگ، رندگیری، و گنهکاری، 

منه ببیت و ادَل و کۆٹ دادرسیئے آکبت و آسرا جار جنت و هُکم و پرمانا په بُهتامیئے 

رندگیری نکنگ و آزاتی، یانکه مئیارباریئے هُکما دنت.

په آسانێن پهم و زبانے بگوَشن، وهدے که پَٹّ و پۆلم هلاس بوتگ وشکایت کنۆکئے 

سجێهن دلیر گئورسی کنگ بوتگ انَت و بُهتمایئے پانکپانی چه وت اشکنگ بوتگ، گڑا مان 

کۆٹا، گڈی هبرا بهتامیَ کنت. په اے مانا که کازی پدا بُهتامیا بگوَشیت که تئیی بُهتام اش 

انِت:

په نمونه: تئو په مردم پرێبی و کلاهبرداریا، بُهتام جنگ بوتگئے و تئیی بُهتامئے 
دلیر اش انَت په نمونه:

)رۆتاکا، تئو آگهی چاپ کرتگ و گوَشتگت ترا شِرکتے هست که مردمان چه مُلکا ڈنّا 

بارت و شکایت کنۆکا گوَشتگ تئو چه آییا زر گپتگ.(

نون تئیی پانکپانی چه وت مان اے ادیایانی تها چی انِت؟

 اشیا گوَشنت گڈی پانکپانی چه وت، پێسر چه اشی که ادل و کۆٹ وتی شئورا برّیت، چه 

بُهتامیا بلۆٹیت که په گڈی بارئوا چه وت پاکپانی بکنت. چه ادا رند، ادل و کۆٹ، پَٹّ و پۆلا 

بندَ کنت و کارپرداچیئے هلاسیا بندَ کنت و رای و هُکمَ دنت. 

ذ( بندیگ بوتگێن بُهتامیئے هَکّ و هُکوک

بُهتامیئے هَکّ و هُکوک که دسگیر بوتگ و جێلا برگَ بیت چی انَت؟

برێبر گۆن کانونا، دسگیر بوتگێن بُهتامی دو گروپَ انت. مکسد چه دسگیر بوتگێن بُهتامیا 

هماانِت که

بل ترے مالی زمانت و یانکه شکسی زامِن بزان )قرار کفالت( نبیسگ بوتگ. بله انگت 

نتوانتگی مالی زمانتا پوره بکنت و بدنت، یانکه زامِن و کپیلّا بپجّارێنیت و پێش بکنت.

پمێشکا تان آیانی برجاه دارگ و پوره کنگا، بایدانِت بندیگ ببیت. مان کمُکێن جُرمان بزان،

)عادی جُرمان( چُش که کُلاهبرداری یانکه دُزّی، بندیگێن بُهتامیانی جاورو وَزیت اش انَت:

1. بُهتامی په هَدارَکے بزان) موقت( کمکێن وهدێا دارگَ بنت. جێلئے زابت، بایدانِت گۆن 
ادل و کۆٹئے منسبدارانی نبشتگ بوتگێن کاگد و پرمانا آیان دستا گرنت و به سمبال انَت.

آ هچ پئیما نتواننت کسێا بے ادلئے منسبدارانی نبشتگێن کاگد و پرمانا، مان بندیهانها په 

دست گرنت.

 اگن پرمان دئیۆک، ادلئے مسترێن رییس هم ببیت، آییئےهَک و پرمان، په جێلئے زابتان، 

کارمرز کنگیَ نه انِت.

2. اگن بندیگ بوتگێن بُهتامی، متوانت وتی کرارا بزان )تامین قرارا( پوره بکنت، گڑا تهنا 
یکماه مان هدارکێن بندیجاها دارگَ بیت. اگن چه ماهیا رند، پدا هم متوانت، گڑا بازپرس، 

یان آییئے رۆچان کمترَ کنت بزان )تخفیفَ دنت( یانکه آییا په آم جێلا، بزان "زندان عمومی( 

رئوانگَ کنت.

البت، بازپرسَ توانت په یک ماهے دگه هم بدارنتی. بله اے هُکم بایدانِت گۆن جێلئے 

زابتانی شئورایئے منّگا هم ببیت.

3. مان اے مدتا که بُهتامی اے هدارکێن زندان انِت آییئے هَکّ: آییا کتاب و رۆتاک و 
ماهتاک بزان )نشریات( بها گرگئے هَکّ هست.انچُش هم اے هَکّ هست که وتی شکسی 

موبایل و لپَتاپا بزان)رایانه( داشتگ بیت. بُهتامیا مان اے سجّهێن وهدا که بندیگ انِت اے 

هَک هست که گۆن وتی وکیل، کهۆل، دۆست و سیاد و پجّارۆکان دیداربکنت.

مگن بازپرس سَک مُهرو پَکّاهُکم بکنت که بُهتامیا وکیل و کئوم و هێشانی دیدارئے هَک 

نێست وبُهتامیا چه اے دیدارا مَنَه بکنت. 20 

چــه بهُتامیــان یــک رمُبــے هســت کــه چــه هــما ائــولا گــۆن هدارکێــن بندیــگ کنگئــے 

کــرارا بــزان "قــرار بازداشــت موقــت" بندیهانهــا رئــوان کنــگَ بنــت. 

انِت که بندیگ کنگئے کرار)په نمونه زامِن و مالی زمِان(  بارێن زلورت 
بُهتامیا دئیگ ببیت؟

ــان،  بلــه، ســجّهێن اێمنــی کــرار، بــزان) قــرار تامیــن( اگــن زامِــن ببیــت یانکــه مالــی زمِ

پــه هدارکێــن زندانــی بئیــگا، بایدانِــت بهُتامیــا اێــلان دئیــگ ببیــت وچــه هــما ائــولا، آییــا 

اے مۆهــا بدئینــت تانکــه گــۆن وتــی کهــۆل و هێشــان پئیوســت بگیپــت تانکــه چــه آیــان 

بلۆٹیــت بازپرســئے لۆٹتگێنــان مــان دادسرایــا برســێننت.

پــه نمونــه، اگــن کرارانِــت بهُتامــی کَســێا کــه آییئــے زامِــن ببیــت بپجّارێنیــت، کهــۆل سَــک 

زوت اے واهــگا پــه آییــا پــوره بکنــت. یــا اگــن کرارانِــت کــه بهُتامــی گۆن مالــی زمانتــا آزات 

ببیــت، آییئــے کهــۆل و کئــوم و هێــش ســهیگ کنــگ ببنــت تانکه پــه بهُتامیئــے آزاتیــا، مالی 

زمانتئــے تئیاریــا بگرنت.

اگــن پــه یــک بهُتامیــے کــه پــه آییــا زامِــن و کپیلیئــے کــرار دئیــگ بوتــگ، بلــه نتوانتگــی 

وتــی کهــۆلا ســهیگ بکنــت و پئیوســتیے بگیپــت،  گــڑا هــما ائــولا کــه بازپرســئے کـِـراّ رئــوت 

اے چیــزا همــۆدا بازپرســیئے مننــدا بــزان )صــورت جلســها ( بنبیســیت و اے پێــش آتکگێن 

وزیتئــے هــلاپ ورزیــا بکنــت  تانکــه رنــدا بتوانــت هتاکارێــن بازپــرس و هتاکارێــن زابتانــی 

ــکایتا بکنت. ش

بندیــگ کنگئــے کرارئــے بارئــوا هــم، بایدانِــت اے کرارنبشــتگ ببیــت و پــه بهُتامیــا اێــلان 

بکننــت کــه تــان ده رۆچــا وتــی نمنّــگا، بــزان )اعتراضــا(، پــه اےهدارکێــن بندیــگ بئیگئــے 

کــرارا ایــلان بکنــت.

اے نمنّگئــے زلــورت و پایــدگ کرارئــے بارئــوا پــه بهُتامیــا اش انِــت کــه بازپــرس کێســا پــه 

بهُتامــی و آییئــے وکیــلا دنــت تانکــه آ چــه کێســئے هــر چیــزا بــزان )محتوایــا( و بازپرســئے 

ــزان )مســتدل(  ــنَد ب ــران، ســهیگ ببنــت و بزاننــت تانکــه بتواننــت گــۆن گواهــی و سَ دلی

کانونــی رهبنــدان، اے بندیــگ بئیگئــے کــرارا بــزان )قــرار بازداشــتا( ممنّیــت وآییئــے نمنّــگا 

جــار بجنــت، بــزان اعــتراض بکنــت.

بارێــن بازپــرسَ یــا کازیَ تواننــت هُکــم بکننــت کــه بُهتامــی تهنایــی و 

اێوکَا بزان انفرادی بند کنگ ببیت؟

مــان یــک چُشــێن کێســے کــه چَــه یــک مردمیــا گێشــتر، مــان یــک گنــاه و جُرمــے هۆریگا 

شریــکَ بنــت، پــه اے ســئوبا کــه آ بهُتامــی گــۆن یکادگــرا درۆگێــن شــئور و پنــدل مبرنّــت و 

گواهــی و شــاهدی دلیــر و نشــانیانی پــد و ردا زئــوال مکننــت، بازپـُـرسَ توانــت هُکــم بکنت 

کــه هریــک چــه آیانــا جتــا جتــا بنــد کننــت. بلــه بــزان اے هُکمئــے مانــا چُــش نــه انِــت 

کــه بهُتامیــان اێوکیــا مــان تنکێــن کۆٹیــے بــزان یــک تنــک و تهارێــن جاگهێــا بــزان )سِــلوّلا(

بپرّێننــت. چیّاکــه برێــبر گــۆن نۆکێــن دنیائــے کانونــان، بهُتامیئےاێــوکَ نادێنــگ مــان یــک 

تنَــک و تهارێــن کۆٹیــے بزان)ســلوّل انفــرادی( هچــبر کانونئــے تهــا پێشــچار کنــگ نبوتــگ و 

نیاتــکگ و اے کار، گئیرانســانی جئورێنــگ و گرنچێنگــے بــزان )شــکنجه( هســاب آرگَ بیت 

و بهُتامــی زلُم و زۆرانــی آمــاچ بوتــگ. 

مکســد چــه اے کانونــا اش انِــت کــه بهُتامــی یکجــاه بــوتَ کننــت، بلــه گــۆن یکدگــرا 

سَــک نزیــک مبنــت.

بارێــن، امنیتــی بندیهانــه و زنــدان، امنیتــی ادارهَانــی چمّانــی چێــرا انَــت 

یانکه زندانانی تنزیمئے چێردستیا؟

بهُتامیانــے کــه پــه امنیتــی، سیاســی و پئوجــی یــا نزامــی جُــرم ومئیارباریــا دســگیرَ بنــت، 

ــزی  ــزان مرک ــی ب ــان دلگاه ــه، م ــاه و جاگ ــه اے ج ــت. بل ــان دارگَ بن ــی جاگه ــان امنیت م

شــهرانی" زندانــان انَــت" وهمــے زندانانــی ریاســتئے چێردســتیا کارَ کننــت. پمێشــکا آیانــی 

ــدان ببنــت.  ــزان "مدیریــت"، برێــبر گــۆن یــک اســتانداردێن راه و رهبن ــمبالگ ب دارگ و سَ

ــے  ــی تنزیمئ ــۆن "زندانان ــد گ ــان، بای ــان اے بندیهانه ــول و داب، م ــزاری دئ ــی هزمتگ آیان

ــی(  ــی و تربیت ــزان )تامین ــت" ب ــا انِ ــی و شــهم و رهداری ــدان کــه گــۆن اێمن ــون و رهبن کان

کانوناببنــت. اے بندیهانهانــی ســجّهێن مدیــر و کاردار، بایدانِــت چــه" زندانانــی تنزیمئــے" 

ــت کــه: ــه انِ بــزان چــه )ســازمان زندانــان( هاســێن کارداران ببنــت. آیانــی اے زمّ

"چــه شــهروندی هَــکّ و هُکــوکان پانکپــان کننــت، بهُتامیانــی کانونــی آزاتیانــی سرا ازتّ 

و اهــرام کننــت."

برێــبر گــۆن زندانئــے تنزیمئــے کانــون و راه و رهبنــدان، اے منســبدار و زمئوارێــن 

ــک  ــان ی ــوکان م ــک و هک ــجّهێن هَ ــی س ــی و زندانیان ــه بهُتام ــت ک ــه انِ ــی زمّ کارگزاران

کتابچهئــے تهــا سرجــم بنبیســنت و هــر زندانــی و بهُتامیئــے کــه چــه نــۆکَ جێــلا آرگَ بیــت، 

ــت. ــی دســتا بدئین آیان

ــرس  ــان جُســت و پُ بارێــن، بندیهانهانــی زابــت و کاردارَ تواننــت بُهتامی

بزان بازجۆیی بکننت؟

اے زابــت و کاردارانــی زمّئــواری، تهنــا آیانــی دارگ و سَــمبالگ انِــت و بــس. آیــان اے 

هَــکّ نێســت کــه چــه بهُتامــی و زندانیــان، جســت و پــرس و بازجۆیــی بکننــت. ســجّهێن 

جُــرم و گناهانــی پـَـٹّ و پۆلئــے زمّئــواری بازپرســانی دســتاانِت. اگــن یــک وهــدے بازپرُس 

ــے  ــے چۆنکایئ ــٹّ پۆلئ ــت وت ســجّهێن آ پَ ــڑا بایدانِ ــت، گ ــان بلیّ ــه زابت ــا پ اے زمّهئواری

انجــام و کارمرزکنــگا، سرپرســتی و کنــترۆل بکنــت.

نمونــه: سَــیید بهُتــام جَنَــگ بوتــگ کــه هُکومتئــے هلاپــا سیاســی جهــدَ کنت. 
بازپــرس آییئــے لۆگئــے پـَـٹّ و پاســا پــه زابتانــی زمّهــا هِلیّت.بازپرس، وتــی هُکمئے 

ــٹّ پاســئے ســجّهێن  ــانَ نبیســیت وانچــش هــم پَ ــه زابت ــا پ ــییدئے بهُتام ــا سَ ته

کانونــی راه و رهَبنــدان پــه آییئــے لۆگئــے چۆنکاێــن پٹَّ و پاســا گوَشــیت وســپارشَ 

گیپــت کــه ســجّهێن آ مــال و منالــے کــه گــۆن" آییئــے بهُتامــا پئیوَســت انَــت" پـَـټّ 

و پــاس کنــگ ببنــت. بلــه زابــت سَــییدئے لــۆگا کــه رئونــت، گــۆن آییئــے کهــۆل و 

مردمــان گــۆن هِژمناکــی و بــے اهَلاکــی دێــم پــه دێــمَ بنــت و کانونــا لپاشــنت و 

چــه وتــی زمِّهــا ڈنّ بنــت.آ تنتنــا سَــییدئے گهُــارو براتانــی جاگــه و ســامانانَ پٹَّنــت 

ــٹّ و پۆلئــے نیمۆنا،آیانــی ســامانان شِــنگ و شــانگَ کننــت ورنــدا هــم وتــی  وپَ

گزارشــئے تهــا بزان )صورتجلســها( نبیســنت که سَــییدئے گهــار و براتئــے کامپیوتر، 

لهتــے هاندانــی البــوم چــه پۆٹــوا گــۆن یــک ماهــواره )دیــش( گــرگ بوتــگ انَــت. 

ــی کارا   ــرس، آ زابِتان ــا نداتگــش. بازپ ــییدئے هاندان چــه اے گزارشــا یــک کپیــے هــم سَ

ــزان) انتظامــی(  ــه ادل و کــۆٹ ب ــا دێــم پ کانونئــے هــلاپ وَرزیَ زانــت واے هــلاپ ورزی

ادارهَــان رئوانــگ کنــت وهُکــمَ کنــت کــه آ مــال و ســامانے کــه هــچ پئیوَســتے بهُتامیئــے 
ــتّ و پاســا کارمــرز بکنــت. 21 کێســا نێســتش، برگردێننــت و وتــی کنــترۆلا پــه زابتانــی آ پَ

 ۱۸سالا کسترێنان که دسگیرَ بنت کجا دارنت؟ 

پــه کــۆدک و گوَنــڈوان و آیــان کــه 18ســالگ انَــت، مــان بازێــن مزنێــن شــهران) رسُــت 

و ردۆم( بــزان ادب و تربیتــی هاســێن جاگــه بــزان )کانــون اصــلاح و تربیــت( جــۆڑ کنــگ 

بوتــگ. آ بهُتامــی کــه  چــه 18ســالا کســترانَت، نبایدانِــت مــان اے پئیمێــن جاگهــان کــه 

گوَشــگ بــوت، دارگ ببنــت. 18ســالا کســترێن نبایدانِــت همــراه گــۆن مــزن ســالان یکجــاه 

دارگ ببنــت وآیانــی یکجــاه کنــگ مَنَــه انِــت.

مــان آ مزنێــن شــهران بــزان )اســتانان(که هاســێن جاگــه بــزان )کانــون اصــلاح تربیــت( 

نێســت 18ســالا کســترێنان جتــا چــه مــزن ســالان، مــان دگــه جاگهــان بدارنــت.

ر(  بهره مندی چَه آدلێن کۆٹ و دادرسیئے هَکّ و هُکوک

مکسد چَه پَهک و سَلّهێن ادَل و کۆٹا بزان صالحێن دادگاها چی انِت؟ 

لهتے جُرم و مئیارباری انَت که بُهتامیانی مئیارباریانی پَٹّ پۆل، تهنا کۆٹ و ادلا بنت و بس، 

آیانی پَٹّ  پۆل، مان"دادسرایان" بوتَ نکنت. چُش که:

ناموسی بزان)منافع عفّت( یانکه گوَنڈو وکۆدکانی بارئوا بُهتام که تَچکا تَچک مان ادَل و کۆٹا 

دێم دئیگَ بنت. اگن اے دابێن کێسا دادسرایان ببرنت، بُهتامیانی هَکّ انِت که وتی نمنّگا جار 

بجننت بزان "اعتراض بکننت"و بلۆٹنت که ایانی کێس کۆٹا برگ ببنت. 

آ کێس که چه جَزا نمنّگ، بزان )کیفرخواستا( چه دادسراپه کۆٹا رئونت ته گڑا کۆٹ تهنا بایدانِت 

په هما جُرم و گناهان کار بکنت که مان جزانمنّگ بزان )کیفر خواستا( دێما آرگ بوتگ انَت.

په اے مانا که کۆٹا اے هَک نێست که په بُهتامیئے هِلاپا، په دگه تُهمت و بُهتانانی سرا کار 

بکنت که مان بُهتامیئے کێسا چه آیان نامے گرَگ نبوتگ بئییت و هُکمے در بدنت.

نمونه:  مان بازپُرسیا، په یک شکسے، لهتے جُرم چُش که دُزّی، دُزی مالانی بها 
کنگ و نام بدلکاری بزان )جعل نام(بُهتام جنگ بوتگ. بله گڈسر، بازپرسا تهنا په 

دُزّیا هُکم بُرتّگ. په دزّی مالانی بها و نام بدلکاریئے بُهتام چه کێسا نمنّتگ انَت. 

دادستان هم تهنا واهگ جزا )بزان کیفرخواستا( هُکم دنت و په ادلا رئوان دئیگَ 

بیت تانکه کارمرز بیت و گڈی هُکما بدنت. ته گڑا کازیا اے هَک نێست که پدا دزّی 

مال و نام بدل کنگا بُهتامیئے په پَٹّ و پۆلا بلّیت.

 نکته: ادَل و کازیان اے هَک نێست که چه پَٹّ و پۆل و پَٹّ وپاسا رند، ابێد چه آ بِهُتاما 
که مان واهگ جزایا بزان) کیفر خواستا( آرگ بوتگ، بپرداچنت و هُکم بدئینت. اگن مان 

اے پئیمێن کێسے، کازی چه واهگ جزایا بزان کیفرخواستا هُکمے بدنت مان دیدانکئے بدل 

کنگئے وهدا بزان) تجدید نظرا( دادنامها نُکسَ دنت.

بارێن انساپ رُمب، بزان)هیئت منصفه(مان اێرانئے ادل و کۆٹاهست؟

اێرانئےجزایی کانون بزان)آیین دادرسی،( گوَشیت: نبشتاری و سیاسی بُهتام و جیڑه، بایدِنت 

مان"جزایی درجه   ی یک کۆٹا " دێما برگ بنت.

بله بژن انِت که تنینگه انساپ گروپ بزان)هیئت منصفه(مان جزایی جُرمانی تها هِلّگ و 

شر کارمرز کنگ نبوتگ. برے برے هم که اے  انساپی رمُب آرگ بوتگ، انچێن شکس آرگ 

بوتگ انَت که چه انساپا دور بوتگ انَت و تهنا یک نێمگے چارتگش بزان )بێطرف( نبوتگ انَت 

و آیانی انساپ سک شک دار بوتگ.

ز(  بهرمَندی، چه پاک و سالهێن کازی بزان )قاضی صالح(

 کازیا مان چۆنێن وزیتے، هَک نێست که کێسے سرا کار بکنت؟

په بُهتامیئے هَکّ و هُکوکانی چار و بیچارا بزان )رعایت( کنگاهم، په پَٹّ و پۆل کنۆکێن" 

کازی، بازپرس، دادیار و دادستانئے" هکداری و بزان) صلاحیتا(، شرت و شروتے هِلّگ بوتگ.

چش که اگان مان یک کێسے تها، کازی، بزان )پازپرس، دادیار، یان هما کازی که هُکمے 

دات، اگن یکّے چه اے شروتان ببیت، داوایئے هر دوێن جێرهی)طرفین( بزان هم زنگی و هم 

بُهتامیَ تواننت چه آیانی لاهِکی، بزان )صلاحیتا( شکایت کننت.

1. اگن چه ادا پێسر، آ بارئوا په هما بُهتامیا هُکمے داتگی یانکه مهکمه ای بزان )قضایی(
شئورے بُرتّگی.

2. گۆن داوایئے دوێن نێمگان،  کئوم و هێشی وهێشاوندی ببیتی
3. اگن دادرس، بازپرس و یا دادیارا، اے درنیاما نَپ و سوتے ببیت

گۆن اے سئێن شرتان گڑادگه بزان که یک چشێن کازیا هچ لاهِکی بزان )صلاحیت(نێست 

که مان پَٹّ و پۆل وکارئے دێما برگا دست مان بکنت و هُکمے دات کت بکنت.اگن یک کازیێا 

اے لاهکی و )صلاحیت( مبیت و کێسێا بچاریت و هُکمے بدات، اے هُکم مان پدا چارگا 

بزان )تجدید نظرا( پرۆشگَ بیت.

اچََه زانتێن که بُهتامیانی دگه یک هَکّے، همش انِت که آییا هَک هست په باز پرس یانکه 

کازیئے نالاهکیئے بارئوا ایرازبگیپت.

س(  یک مهکمه  ی تها گێشتر چه یک بُهتاما، بُهتامیئے هَکّ

چه  چاروگری،  و  جاسوسی  امانت،  مان  هئیانت  دُزّی،  په  شکسے  اگن 
سربازی هزمتا تچگ بُهتام جَنَگ ببیت، بارێن مان یک مهکمه ها دادرسیَ 

بیت یانکه مان جتا جتاێن مهکمه هان؟ 

اے جستئے پسّئوا بایدانِت بزانێن که:

1. برێبر گۆن جزایی دادرسیئے کانونا بزان) قانون آیین دادرسی(مهکمه هانی تَهر بازانَت:

 نمبریک جزایی مهکمه: اے مهکمه، مان دلگاهی شهرانی تها بزان مرکزی استانا برجاه 
انَت و یک رییس و دو شئور برّۆک بزان )مستشار( که گۆن دو کسئے بوتنا کانونیَ بنت.

اے مهکمه، په جُرمانے چش که: که په مرکئے تُهمتا، ابدی جێل، چه جانا بندے بُرّگ بزان 
)قطع عضو(سیاسی جرم و نبشته و نبشتاری بزان )مطبوعاتی( جُرمان کارَ کننت.

البت، سیاسی و نبشته و نبشتانکی جُرم بایدانت گۆن "انساپ رمُبئے" بزان )هئیت منصفه( 
باسکانی نندگا کاربکننت.دادستانئے بوتن هم اے مهکمها  زلورت انِت.

  نمبر ۲ جزایی مهکمه: اے مهکمه، په سجّێهن هُمکراهێن بزان آم جُرمان کارمرزَ بنت. 

 انکلابی دادگاه: اے مهکمه په آ جُرمانے که کانون آیانا امنیتیَ گوَشیت زانگَ بنت.چش 

که: سیستم بزان )نظام( و هُکومتئے هِلاپا جارجَنگ و تبلیگ. مُلک و کشوَری امنیتئے هِلاپ 
ورزی، جاسوسی و چاروگری، رهبریئے هلاپ ورزی و...

اے مهکمه په جُرمانے چش که زندئے تباهی ومرک، ابدی جێل، جانئے بندانی برّگ) قطع 
عضو(، یانکه امنیتے جُرما کارَ کننت که گۆن دو ممبرچه سئے کازیا، کانونی و رسمیَ بنت.

په آدگه جرمانی دادرسیا، یکّے چه کازیان) رییس، مشاور، یا دادرس و آییئے جاها دگرے بزان 
)علی البدل( بسَ کنت.

 پئوجی بزان نظامی یک و دو مهکمه: اے مهکمه، په پئوجیانی هاسێن جرمان زانگَ 

بنت.آیانی اے جُرم هما وهدیگَ بنت که وتی پئوجی کار و زمّهئے سرا بنت.چش که چه 
هزمتا تچگ و در رئوگ.

  تپل و کۆدکانی مهکمه بزان) دادگاه(: اے دادگاه، چه 18 سالا کمترێنانی جُرم و 
مئیارباریانی بارئوا کارَ کننت و یک کازی و یک همشورے اے مهکمه ها دێما برنت.

2. آجُرم و گناهانے که په بُهتامیا دئیگَ بنت و سزا اش برێبر و همسنگ انَت:
اگن سجّهێن جُرمانے که په بُهتامیا دئیگَ بنت، آیانی سزا یک پئیمێن ببنت وهچ یکئے سزا چه 
آدگرئے سزایا گێشتر مبیت، انچش هم سجّهێنانی انداز و جاگه بزان )صلاحیت(جزایی مهکمها 

بزان) دادگاه کیفریا(ببیت، گڑا آ سجّهێن جُرم مان یک مهکمهے دێما برگَ بنت.

3. بوتَ کنت جُرمانے که آیان په بُهتامی، تهمتَ جننت، آیانی سزایا گۆن یکا دگرا پرک 
و پێر ببیت:

نمونه: یک جُرمیئے کانونی سزا 3 تا ۶ ماها ببیت، که سزایی مهکمه ی نمبر ۲ 
آ انِت و یک دگه جرمێئے کانونی سزا، ۲ تا ۵ سال و سئیمی جرمێئے کانونی سزا 

1۰سالا ببیت. گڑا بزان که اے سجّهێن بُهتامانی کارمرزی، مان هما مهکمه و دادگاها 

بیت که  گران و سنگینێن جرمان دێما برنت.

که  پمێشکا  دئیگ،  پرێب  بزان  کلهبرداری  و  هئیانت  امانتئے  دُزّی،  که:  چش 

کُلهبرداریئے سزا، چه سجّهێنان مسترانِت، گڑا آ کێس مان دادگاهے رئوت که  کله 

برداریئے مهکمه و دادگاه انِت. مگن هما وهدا که شکسے په یک جُرمے چش که 

دُزّیا بُهتامی بوتگ وآییئے دادرسی بُنگێج بوتگ و همے درگتا که آییئے دزّی کێس 

دێما رئوگا انِت، یک دگه کلهبرداری شکایتے هم کئیت و رسیت.

گڑا بزان په کلهبرداریئے بُهتاما مان هما مهکمها رئوت که پێسرترا په دُزّیئے بُهتاما 

دێما برگ بوتگ  22. 

أما برے برے بوتَ کنت که بازێن جرمانے مان بازێن شهران تُپاک کپتگ انَت، اشانی بارئوا 

هم مان هما مهکمها بنت که مسترێن جُرم تپاک کپتگ انَت. یانکه مان هما مهکمها بنت که 

بُهتامی هما شهرا دسگیر بوتگ.

بله اگن شکسے په نمونه په دو جُرما چش که"درۆگێن هبرئے شانگ و اێلان کنگ تانکه 

مردمانی پگر و زهنا زیان برسێنیت" یانکه بُهتامی ببیت که هُکومت و سیستمئے هلاپا تبلیگ 

و پروپاگندا کرتگی، په درۆگ و دراشانی اێلانا که مردمانی زهنان هرابَ کنت مان سزای 

مهکمه ی نمبر 1  و په هُکومت و سیستمئے هلاپئے تبلیگا، مان انکلابئے مهکمه و دادگاها 

برگَ بیت.

ش(  هَکّ و هُکوک په شریک و دومی کَس بزان معاونانی جرم که یکێن وهد 
و زمانا مان یک مهکمهے

اگن بازێن مردمے هۆریگا جُرم و گناه بکننت، په نمونه اسلیگێن بُهتامی،   
تهران ببیت بله لهتے دگه مان کُمئے شهرا و یکّے هم مان سِمنانا ببیت، 

بارێن هر یک مان وتی شهرا داردسی کنگَ بیت؟

نه، اگن چش ببیت که جُرم و گناه، بازێنے هۆریگا تپاک کپتگ، گڑا بُهتامیانی پَٹّ و پۆلئے 

جاور برێبردێما برگ ببیت، آ سجّهێنانی بُهتاما مان هما مهکمه و دادسرایا برنت که هما 

"اسلیگهن بُهتامیا" برنت. اے کارئے پایده همش انِت که:

بوتَ کنت یکّے چه بُهتامیانی هبر، مان مهکمها، په آدگرانی پایدگ رسێنگا ببنت و اے 
دابا چه یک دگرے هَکّئے زئوال کنگا پهرێز کنگَ بیت. 22

ص(  هَک و هُکوک، چه وتی کێسا زانگ وسردرآورتن 
بارێن بُهتامیا اے هَک هست که چه وتی کێسا سهیگ ببیت؟

بله، هما وهدا که کێس دێم په مهکمه و دادگاها رئوت و په آییا کارمرز کنگ بزان رسیدگیئے 

وهد و مدت دئیگ بیت، انچش که بُهتامی و یانکه آییئے وکیل سهیگَ بنت، آیانی اے هَکّ 

انِت که هما مهکمهئے افُیس و کارجاها برئونت وکێسا بلۆٹنت وهمۆدا بواننت و چه آییا سر 

در بیارنت.

نمونه: شکسے په کَتْل و کۆشا بُهتامی زانگ بوتگ و دو دلیر هم کێسا مان 
انِت. یک دلیرے، هۆنێن چاکۆے که جسدئے کِراّ بوتگ. دگرے هم یک پیلمے 

که کۆشئے درگتا گۆن مدار بستگێن دوربینان گرگ بوتگ و پیلم پێشَ داریت که 

بُهتامیا گۆن آ چاکۆ، مردئے دلا جتَگ و آ کُشتگی.

وهدے که بُهتامی و آییئے وکیل په آ مهکمهئے افُیسا رئونت و لۆٹنت که بزاننت 

کێسا چے چے مان انِت، مهکمهئے زمّه انِت که هم کێسے سجّهێن تاکان بهُتامی 

و آییئے وکیلا بدنت و هم آ هۆنێن  چاکۆاکه گۆن کێسا هست، تانکه آ بتواننت 

مهکمهئے رۆچا چه وت کانونی دێمپانی بکننت. انچش هم مهکمه بایدانِت چه 

پیلما هم یک کاپیے بُهتامی و آییئے وکیلا بدنت. 

ض(  منندانی نبشتانک، بزان)صورتجلسهئے( سجّهێن دست هت بوتگێن 
تاکانی  وانگئے هَکّ و هُکوک

بارێن کازیا اے هَک هست که بُهتامیا بگوَشیت: تئو مهکمهئے کێسئے   
سجّهێن تاکان وانتَ نکنئے، یانکه وهدئے نبوتنا نیمۆن بکنت و بُهتامیا 
چه آ کاگدانی وانگ و یانکه هر دگه کاگدے که آییا دنت چه دست هت 

کنگا منَه بکنت؟

نه، بُهتامیا اے هَکّ انِت تان وهدے که آییا یک چیزے په شّری و دلجمی نئوانتگ 

و چه آییا سرجم باهبر نه انِت، چیزێا دست هت مکنت. هچ کازی و منسبدارێا گۆن هر 

درجتے که بیت اے هَک نێست که آییا په کاگدے دست هت کنگا هُج بکنت که چه پێشا 

نئوانتگی یانکه اسپێت دست هت ببیت.

نمونه: بوتَ کنت که جُست و پرس بزان بازجۆییئے وهدا، کاگدے بُهتامیئے 
دێما بلّنت و بگوَشنت اشیا "دست هت کن یانکه انگشت بجن!"

اے دابێن پرمان کانونئے هِلاپ انت.کازی یانکه هرآ منسبدارے که پَٹّ و پۆلئے کار 

آییئے دستا دئیگ بوتگ یانکه  کرارانِت چه بُهتامیا دست هتے بگیپت، زمّئوارانِت که 

بُهتامیا شرسرپد و سهیگ بکنت آچیزے که داتگش آییا شّریئے سرا بوانیت و رندا که 

وت منّتی، آییا دست هت بکنت.

سَنَد و گواهیے وانگ و آیانی زانگ و در برگ،  چیّاکه هردابێن تاک و کاگد و 

درهکیکت آ نبشتهانی منّگ انِت و زلورت انِت که آ نبشتهانی هرتاکا بوانێن و 

بزانێن.

ط(  دسگیریئے نمنّگئے هَکّ و هُکوک

بزان  بجنت،  جارا  نمنّگئے  دسگیریئے  هدارکێن  توانت  بُهتامیئے  بارێن 
"اعراض بکنت"؟

بُهتامیئے بوتن دادسرایا، زلوری ببیت که کازی آییئے هدارکێن بندی کنگئے بزان  اگن 

)کراربازداشت موقت(هُکما بدنت، بایدانِت کانونی وگۆن دلیر و گواهی ببیت، بزان )مستدل( 

انچش هم همۆدا بنبیسیت: بُهتامیا اے هَکّ انِت که  آییا ممنیت و نمنّگئے جارا بجنت 

بزان)اعتراض( بکنت.

شّر پکّا بکنت که آییا تان ده رۆچا مُسام انِت که وتی نمنّگ و بزان )اعتراضا( سربکنت. 

بئیگئے نمنّگ و  بندیگ  هُکوکان، هدارکێن  بُهتامیئے هَک و  یکّے چه  اچََه شرزاتنێن که 

اعتراض انِت که مهکمها پئیردَ جَنَگَ بیت. نون اگن اے کرارئے هُکم دوماهگ ببیت، بُهتامیا 

نمنتگ و اعتراض کرتگ و مهکمها هم منّتگ، بارێن پدا هم بُهتامی چه ماهیا رند، اے کرارا 

ممنّیت و اعتراض بکنت دادسرائے زمّه انِت که اے نمنّگا په مهکمها سر بکنت تانکه پدا 

رندگیری ببیت. بوتَ کنت که په وڑے پێش آمدے ببیت و اے کرارئے وهد بگوَزیت 

وهراب ببیت، مان یک چشێن وزیتے بُهتامیَ توانت چه بازپرسا بلۆٹیت که اے کرارا چه 

آییا گردنا بچُٹێنیت وهلاس بکنت.

نمونه:بوتَ کنت که دو کَس یک جُرمے بکننت و تهنا یکّے چه آیان دسگیر 
کنگ بوتگ و تهنا چه آییا پَٹّ و پۆل بوتگ. بازپرس پمێشکا که آ دوێن گۆن یکادگرا 

همشئورمبنت، دسگیر بوتگێنئے بندیگ بئیگئے هُکما بدنت. بله ۵1 رۆچا رنَد، آ 

تتکگێن بُهتامی هم دسگیرَ بیت و زلورتێن پَٹّ و پۆل هم کنگَ بیت، پمێشکا که 

گۆن آییئے دسگیریا آیانی همشئوربئیگئے هبرهم چِلِتَگ، گڑا آ ائولی بُهتامیَ توانت 

چه بازپُرسا بلۆٹیت که آییئے هَدارکێن گرگئے هُکما یله بکنت و یانکه په یک 

کمترێن هُکمے بدل بکنت و اگن  دگه سئوبے په کرارا مبیت، گڑا بے هچ شرتے، 

آزات کنگ ببیت.

ظ( جست و پرسئے هَکّ و هُکوک چه شاهدانے که بُهتامیئے هِلاپا گواهی 
داتگش

بارێن بُهتامیا اے هَک هست چه آ شاهدا که آییئے هِلاپا شاهدی داتگش 
جُست و پرس بکننت؟

بله، بُهتامیَ توانت و آییا اے هَک هست که چه آ شاهدان که آییئے هلاپا شاهدی داتگش 

جُست و پُرس بکنت. بله بایدانِت وتی جُستان کازیا بدنت و کازی په آیانش پێش بکنت و چه 

شاهدان پسّئو بگیپت.

ع( کبزو سَندئے گرگَئے هَک، هما درگتا که بُهتامیئے لۆگ و بدن پَٹّ و 
پاس کنگَ بیت

1. هما دابا که پێسرا گوَشگ بوت، لۆگئے مان بئیگ و پَٹّ و پاس چه لۆگا یانکه بُهتامیئے 
کارجاها، بایدانِت گۆن کازیئے هاسێن هُکما ببیت.

2. اگن چش ببیت که ادل و کۆٹئے زابت، گۆن کازیئے هاسّێن هُکما په پَٹّ و پاسا بُهتامیئے 
لۆگ و یا کارجاه برئونت، آیانی زمّه انِت که نبشتانکے مان دو کاپیا بجۆڑێننت و هر دوێن 

کاپیان په بُهتامی و هر آدگران که اۆدا انَت، آیانی دست هتا برسێننت و آ نبشتهئے یک کاپیا په 

نام کبز و سَند بُهتامیئے دستا بدئینت.

نمونه: یکّے په هلاپکاری بزان)تقلب( مان دئوا و دارو اڈ کنگا بوتگ. ادلئے 
کاردارێن زابت گۆن کازیئے هاسێن هُکما، بایدانِت چه بُهتامیئے سهیگ بئیگا رند، 

آییئے لۆگا مان بنت و هما ساز و سامانان که دئوا و داروئے بارئوا انَت و گۆن آیان 

دارو اڈ کنگ بوتگ انَت، چه آییئے لۆگا گۆن وت بزورنت و کَبز کننت.)شاهێم بزان 

ترازو، ائولیگێن سامان سنجێن چیز، دئوا و دارویی برچپْس و...( بله آیان  اے هَک 

نێست که آدگه چیزان که گۆن دئوا و داروا پئیوست نه انَت چش که:

 چَک، پول ، یا چه آییئے لۆگ یا کارجاها کبزه بکنت. منندئے) صورت جلسه( 

کاگدانی تها آ دارویی چیزانی جئوهر و گئوهرا که پۆدَرانَت یانکه آپێن، آیانی انداز 

و وزن و کِساسا بنبیسنت، نندۆک و بُهتامیانی  دست هتا برسێننت. 

 نکته: بُهتامی و نندۆکێن مردمانی دست هت نبوتگێن منندئے نبشتانک، بزان) صورتجلسه( 

کانونی نه انِت و سَکّ بے اهتبارانِت.

پَٹّ و پاسئے درگتا، چه  بُهتامیا، زمّئوارانَت که  بدنی  پَٹّ و پۆلئے زابِت چه  3. بدنی 
گزارشئےکاگدا بزان )صورتجلسها( دو کاپی تئیار کننت و سجّهێن چیزانے که گپتگنتش آیانی 

چۆنکاییا که چے چے بوتگ انَت و چۆنێن چیزانَت هم مان آ گزارشئے هر دوێن کاپیان 

بنبیسنت و بُهتامیئے دستٚ هتا برسێننت و یک کاپیے آییئے دستا بدئینت. اگن چش مبیت، آ  

بے دستهتێن گزارشا بزان صورتجلسها بے کبز و سندێنا، هچ ارزش واهتبارے نێست.

غ( بُهتامیئےبدنی گپتگێن مال و منالانی واپس کنگئے هَکّ و هُکوک

بارێن بُهتمیا اے هَک هست که وتی لۆگ، کارجاه یانکه بدنی پَٹّ و 
پاسئے زبت بوتگێن مال و منالانا چه مهکمه یانکه دادسرایا واپس بلۆٹیت؟

بله، چیّا که آ مال و سامانانے که په پَٹّ و پولئے وهدا چه بُهتامیئے بدن و لۆگ و کارجاها 

گرگَ بنت، په اے مکسدا انِت که:

بزاننت آیان چۆنێن پئیوست و پئیوندے گۆن  آ بُهتامئے ساز و سامانان هست و آیان بر 

آورد وسنجش بکننت که چۆنێن نزیکیے گۆن آ بُهتامان هست و ادلا چینچک په هکیکتا یاری 

و مدتَ کننت.کارئے هلاسیا رند، انچش که هاجتے په آیانی پَٹّ و پۆل کنگا مبیت، مهکمه 

بایدانِت آیانی واپس کنگئے پرمانا بدئینت. انچش که اے پرمان دردئیگَ بیت، بُهتامیَ توانت 

آیانی پدا کنگا چه مهکمه و ادلا بلۆٹیت. مگن انچێن چیزببنت که بایدانِت آیان گار و گم 

کننت چش که تریاک و بنگ و... )مواد مخدر(.

ف( واهگ نامگ یا دادنامگئے کرارئے هَکّ و هُکوک

بارێن بُهتامیَ توانت یک کاپیے چه  اێمنی کرارئے  واهگ نامگ یا )کرار 
تامین( و وتی دیدانک بزان رایا چه دادسرا یا مهکمه و کۆٹا بگیپت؟

بله، مهکمه چه کارگشادی وکتئے پکّا کنگا رند، همزمان گۆن بُهتامیئے آرگا په دادرسی، 

یک کاپیے چه واهگ نامگ یا)کیفرخواستا(په بُهتامیا رئوانگَ کنت. نون اگن پَٹّ و پۆلئے 

آسر و کارپرداچی مان بازپرسی و مهکمها په ادا رستگ که مهکمه وتی رایا بدنت گڑا دادسرا 

و مهکمه زمئوارانَت که یک کاپی چه اے در داتگێن )رایا( چه دست هت و مُهرجنگا رند، 

په بُهتامیا برسێننت.

 هُکوکی زبانا، اے کارا" ابلاغ" بزان هال رسانیَ گوَشنت. اگن هر یکّے چه اے هکومت 

و ادلئے ادارهَ یک کاپیے چه هدارکے بندی کنگئے کرار، یانکه یک کاپی چه درداتگێن) رایا(

په بُهتامیا مدئینت، بُهتامیا اے هَکّ انِت که گۆن یک نبشتهے آیان بلۆٹیت. باید زانگ ببیت 

که اشانی نرسێنگ په بُهتامیا، کانونئے هِلاپ انِت ته گڑا بُهتامیَ توانت برزادترێن جاگهان 

شکایت بکنت. اشیئے سئوب که بُهتامیا هَکّ هست یک کاپیے چه داتگێن رایا گۆن وت 

بداریت اش انِت که بُهتامیا اے هکّ انِت په بندی کنگئے کرار و درداتگێن رایئے هلاپا، جار 

بجنت و پدا کارا چه سر گرگ بلۆٹنت. 

چیّا که په اے کارا بُهتامی بایدانِت چه آیانی هر چیزا سهیگ ببیت و بزانت که چیا 

کانونئے هلاپا، آییا کێسا مان انِت و اے دابێن هُکمے دئیگ بوتگ. نون آ توانت وتی کێسئے 

تها گئیرکانونی آتکگێن  بندان و کازیانی شر نگندگا دست بلیت و وتی سجّهێن نُکسان، چه 

آیان بلۆٹیت.

برێبر گۆن کانونا، هر رایے که دردئیگَ بیت بایدانِت گۆن دلیر و مهرێن سَنَد"برێبر گۆن 

کانون" اگلی ببنت.اگن درداتگێن رایا یک کاپیے بُهتامیا دئیگ مبیت، آ نتوانت که آ دلیر و 

شّرێن سندان بزانت و چه آیانی اگلی دلیران سرپد ببیت و گۆن آ سجهێنانی زانگا یک شّرێن 

مُهرێن نمنّگی پسّوو بزان )اعتراضے( بکنت. 

انچش هم اگن مهکمه آییا اے رکست و اجازت بدنت که چه رایئے نبشتها رونبیسی بکنت، 

بایدانِت چه نبیسگا رنَد، آییئے یک بوتن و ٹگل نئورگ گۆن آ اسلیگێن کاپیا که مهکمهئے بوتگ 

برێبر و پکّا ببیت.

ق( مهکمهئے سرپچی و آشکاریئے هَکّ

بارێن داوایئے هر دوێن نئیمگئے بُهتامیانی کَس و کار و کهۆل و دۆست 
و پجّارێن مردم، رۆتاکانی مدیرَ تواننت مهکمه ها بهر بزورنت و بنندنت؟

چهُ بنا هبرهمش انِت که اے دادرسی و مهکمه بایدانِت آشکار ببنت چه آشکاریا مکسد 

اش انِت که هچ پئیمێن منه کنگے مان اے مهکمها په آدگه مردمانی آیگ و بهر زورگا مبیت.

مگن هما )جُرمانے که درگزرگی نه انَت بزان )غیر قابل گذشت(. داوایے دوێن نێمگانی 

واهُند وت مهکمهئے آشکاری و سرپچیا ملۆٹنت.

نمونه: تئوپیکا چه مهمودا، درۆگئے بارئوا بُهتام جتگ و شکایت کرتگ.کێس 
مهکمها سر بوتگ و آییئے انجامئے وهد و زمان هم پکّا کرتگ. هما رۆچا که 

دادرسیئے رۆچ انِت مهمدَ لۆٹیت که مهکمه آشکار مبیت. ته گڑا مهکمه توانت 

آشکار نبوتنئے کرارا در بدنت. اگن نه مهکمه آشکار برجاه دارگَ بیت.

کازی په لهتے هاسێن وزیتانَ توانت، مهکمه ها آشکار برجاه مکنت. چش که آم مردمانی 

چاگردئے هتره، یانکه دینی مارشت، مهکمها آشکارمکنت. بله بایدانِت وتی سجّهێن دلیران مان 

گزارش یان صورتجلسها بنبیسیت.

ك( گئیر کانونی جێلئے مُدّت و وهدا، زیانبارێئے پئیرد جَنَگئے هَکّ
بئیگا، هِسارت و زیانباری  بُهتامی، په وتی گئیرِ کانونی بندیگ  بارێن، 

لۆٹیت؟

بلــه، اگــن شکســے پـَـٹّ و پــۆل و دادرســیئے درگتــا، بندیــگ ببیــت و چــه پـَـٹّ و پــۆل و 

دادرســیئے هــلاس بئیــگا رنــد، آییئــے بــے گناهــی پدّرببیــت و کێســی پــه اے آسرا برســیت 

کــه  رندگیــری کنگــی منــه انِــت و هســابی پــاک انِــت، گێشــا گێــش بــزان )حداکثر( شــش ماه 

چــه دلجمێــن) رایــا( بــزان )رای قطعــی( کــه آییئــے بــے گناهیئــے گواهــی انِــت، آییئــے اے 

هَــکّ انِــت کــه  وتــی "مــادی و مانــوی" ســجّهێن زلــر و زیانانــے کــه جێلئــے وهــد و مدتــا 

لگتگنتــی چــه هُکومتــا بلۆٹیــت. آییئــے مانــوی زلــر، روهــی رئوانــی و بــے آبرویــی و بــے 

اهتبــاری و شکســی و هاندانــی و چاگــردی بــزان اجتماعــی بــے ازتّــی انِــت.

تمیزی و بهداشت، وَرد و وراک، سلامتێن سئیل و گردشئے هَک و  گ( 
هُکوک مان جێلا

بُهتامی مردمے که کرارانت په هر دلیرے یک گوَنڈێن وهدے  بارێن 
بندیگ ببیت آییا اے هَک هست که چه زندانئے هَک و هُکوکان بهرمَند 

ببیت؟ 

انچش هم بُهتامی مردم بایدانت مان زندانا چه سالمێن ورزش و پرکتیک  بهرمَند ببنت. 

انچش هم آ مدتا که زندانا انَت چه پێشگی و هنری کار و باران، سنئتی ایندستریالی کارهانه و 

مشینری و کِشت و کشاری و هزمتی زمئواریان هم بهرمَند ببنت. 

ل( سم پاشی و میکروبی، دارو و درمانانی دارگ و واهند بئیگئے هَک وهُکوک 
سم پاشی و میکروبی، دارو و درمانانی دارگ و واهند بئیگئے هَک وهُکوک اۆدا که هست 

انَت، بندیهانهئے زمئوار بایدانِت په آیانی جاه و جاگهئے تمیزی و ساپ و سلّهیا شردلگۆش 

بکننت. برێبر گۆن زندانانی کانونئے کارمرزیا، بایدانِت آیانی جاه و جاگه سمپاشی ببنت. 

تباهی، مۆسمی و پسلی  یانکه ویروسانی  بُهتامی هم په دێم گیری چه لولُک و هشرات 

بیماریانی دورکنگ، چه جێلئے زمئواران بلۆٹنت که آیانی جاه وجاگها سم پاشی و میکروب 

کُشی بزان )ضد عفونی بکننت.

م(جێلا، درمانجاه رئوگ ودرمان و الاجئے هَکّ و هُکوک:
هرشکسے که مان جێلا بندیگ انِت آییا اے هَکّ انِت که مدام زندانئے داکتر آیانا شر 

بچاریت و اگن آییئے الاجئے زلورت ڈن چه جێلئے درمانجاها ببیت، بایدانِت درمانجاهێا برگ 

ببیت. انچش هم وَرد و وراکئے بارئوا، بُهتامیا په جێلئے وراکئے ورگا زۆرے پر مدئینت. آ باید 

وراکے مئیل بکنت که برێبرگۆن آییئے الاج کنۆکێن داکترا په آییا نبشتگ.

ن( جێلا، چُٹّی وآرامشئے هَک و هُکوک
هدارکێن جێلئے"شئورائے هاسێن زانتکارانی یکّ زمئواریے په بُهتامیان، چُٹّئے بکشیش انِت 

که گۆن کازی یانکه دادستانئے همشئوریا دئیگَ بیت.

1. مان سجّهێن سیاسی کێسان، هُکومتئے امنیتی زابت، چش که:
اطلاعات،  جاسوسی  سپاهئے  و  اطلاعات  بزان  زابت،  ادارهَئے  جاسوسی 

دسگیربوتگێن بُهتامیان هُجَّ کننت که وتی یا دگرانی هِلاپا هرچے زابتَ گوَشنت 

ترے راستێن مبنت، آ بایدانِت هما دابا هبر کننت.

چه دگه نێمگے آیانی هاندان و کهۆلا هُجَّ کننت که گۆن ڈنی مُلکانی هکومت و 

دئولتان پئیوند مگرنت و وتی سکّی سۆریان درانگاز مکننت. آیانا ترسێننت و پاتراپَ 

دئینت که اگن گوَش و گۆ و انترویو بکننت، آ بندیانی کێسئے جاور و وزیت گنتَر 

بیت. امنیتی زابت کئول و لبزَ کننت که اگن چُپ ببنت و هچ مگوَشنت، مهکمه 

آیانی بارئوا سکَ نگیپت و سبکترێن هُکمے دنت. بله هکیکت اش انِت که رندا زانگ 

بوتگ که هاندانانی چُپ بئیگا رند، گۆن چُپ بئیگ و تهناییا، آیانی سرا گنترێن جُرم 

سرا کپتگ بله آ هاندان که چُپ نبوتگ انَت و هال رسانی کرتگش وهُکوک بشری 

منسب دارش زوت سهیگ کرتگ انَت هُکوک بشری ادارهَان دلگۆش گوَرداتگ و چه 

ادَل و کۆٹا شپااتَ لۆٹتگش و آ بندیانی جاور شرتر بوتگ.

2.  سیاسی اکیدتی بُهتامی، په هچ دابا ٹی وی و دوربینانی دێما مرئونت ووتی 
هلاپا هبر مدئینت. چیّا که گۆن اے کارا وتئ کێسا گنتر گرنچَ دئینت. آ گۆن اے کارا 

کازیئے دستا په آییئے چێرترّێنگا بزان مهکومیتا پچترَ کنت و هم زابت و بازجۆ په 

آیانی کێسئے پوره کنگا وتی مراد و مکسدانَ رسنت.

انچش هم که زانێن، مان دادرسی کانونئے هچ بندیا نئیاتکگ که بُهتامیان انترویو 

بگرنت و دوربینانی دێما بنندارێنت.امنیتی زابت ودادستانیئے منسبدار و ادل و 

مهکمه ی اے کار، کانونئے هلاپ انِت. 

3. بازبرا گندگ بوتگ لهتے بُهتامی که اێوکی مان یک کسانُکێن کۆٹیوکے بزان 
)سلُول انفرادی( بندی کرتگ انَت و آیانی پئیوست تهنا گۆن بازجۆ بزان جست و 

پرس کنۆکێن زابتا بوتگ، لهتے وهدا رند، گۆن آ )زابتئے بازێن مندرو چالان( آییا وتی 

دۆست پجّارنت و په آییئے سرا برۆسا کننت و هر چے که زابتَ گوشیت گڑا آ، ردََ 

وَرنت وهرچے که زابتَ لۆٹیت آهم، هما چیزان درشانَ کننت.

بایدانِت شر بزانێن که"زابت و بازجۆ، بُهتامیئے دۆستَ نبنت." و کارئے تها 

آیانی دێم په دێما اۆشاتگ انَت.آ گۆن بُهتامیانی "اێوکَ نادێنگئے تهارۆکیان،" ستمَ 

کننت و بُهتامیا مان اے گۆنڈێن تهارێن کۆٹیان، آیانی جسم و جان و روه و رئوانا 

گرنچێننت وارادگا لُمبێننت وهرابَ کننت.

زابت، گۆن وتی همے زاهری مهربانی پێش دارگا، جهدَ کنت تان کم کم بُهتامیئے 

دلا بنندیت و آ زابت په یک مهربانێن زابتئے بدل ببیت و رندا بُهتامیا په هر راهے 

که وتَ لۆٹیئت رهشۆن ببیت.

4. بُهتامی، نبایدانِت جئورێنگ و گرنچێنگ، کانونئے رهبندانی چیر پاد هِلّگ 
و تنک و تهارێن آ اێوک مانگا، بمنّیت و چُپّ و بێتئوار بببیت. پمێشکا هر برے 

که بازپرسی یا مهکمها برگَ بیت، بایدانِت سجّهێن اے بے کانونیان اێوکا کۆٹیئے 

مانگ و جئورێنگان، مان وتی گزارشا بنبیست و کازیا گۆشزد بکنت و بگوَشیت و 

بپجّارێنیت. بل ترے بازپرس و کازی وت هم آ چیزان بزانت و منّۆک ببیت، بله 

بُهتامی بایدانِت آ چیزان مان گزارشا بزان )صورت جلسها( بنبیسیت.

1. هُکوک بشرئے بند ۱ و بندِ ۲ بین الاکوامی پیمان شهری سیاسی هُکوک، 
اسل ۲۲ بُنردێن کانون بزان کانون اساسی، بنردێن کانون اسل ۳۷،  بند ۲ 

کانون جزایی دادرسی سال ۱۳۹۲

۲. کانون ـ رهبند بند ۱۶۸ جزا درسی" بازپرس نبایدانِت بے تمان و کمالێن 
دلیر و سَنَد، بُهتانئے  بارئواشکسێا په نام بُهتامی گوانک بجنت بزان )احضار( 

یانکه جارگوانک بزان )جَلب( بکنت. بیان بزان تبصره: اے هُکمئے پرۆشگ 

سئوبَ بیت تان آییا  درجت ۴ ئے سزا بلگّیت"

۳. کانون رهبند  جزایی دادرسی بند ۲۸ سال ۱۳۹۲ گوَشیت:ادل و کۆٹئے 
زابت هما انَت که دادستانئے درس و تالیمانی چێردستیا سبکَ گرنت تانکه 

جرمئے شۆهاز بزان )کشف،( جرمانی گواهی و نشانئے ودی کنگ دلیرانی 

یکجاه کنگ و جرمئے تُپاک کپگئے وهد، پجّاری، بهتامیئے  ودی کنگ و 

آییئے نئیلگ په تچگ و دررئوگ و پهنام بئیگا، ائولی پَٹّ و پۆل کنگ، 

اے  کارمرزی،  شئوربستانی  ادلئے  و  برگها  ابلاغ(  بزان)  گزارش،  تاکانی  

سجّهێننان بایدانِت کانونئے برێبریا پوره بکنت.

ادل و   " آ  ـ رهبند جزایی دادرسی سال ۱۳۹۲  برێبر گۆن کانون  انچش 

مهکمهئے زابت اش انَت:

هما  جمهوریئے  واسلامی  اپسران،  پرماندهان،  چه  زابت،  سجهێن  الپ: 

پئوجی درجت دارکه هاسێن درس و سَبَک گپتگش

کانونانے  بزان )اصلاحات( که گۆن هاسێن  ب: سال ۱۳۹۳ ئے سلّه کاری 

دێما برگ بوتنت گوشیت: هما هاسێن زابت انَت که برێبر گۆن زمئواریے که 

هستش سجّهێن ادل و مهکمه بزان دادگسریئے زابت هسابَ بنت.

چش که: رییس، نایب، زندانانی زابت که زندانانی کاراانَت. جاسوسی بزان 

اطلاعاتئے وزارت، سپاههئے جاسوس وپاسدارانی بسیج واسلامی انکلابئے 

سپاه، انچش هم آدگه اسلامی پئوجی لشکر، اگن کانون  په آیان زمئوارئی 

بدنت اے سجّهێن  زابت هسابَ بنت.

بیان: تبصره: زمئوارێن کارگزار و هزمتکا بزان )کارکنان وظیفه( کۆٹ و ادلئے 

زابت بوتَ نکننت. آ زابتانی چێردستا کارَ کننت.  اے رستها هر کارے که 

بیت زابتانی زمّه انِت. اے زمّه واری آیانی کانونی زمئواریا چه آیانَ نسندیت.

۴. بند ۴۵جزایی دادرسیئے کانون

۵. بند ۳۰ و  ۳۶جزایی دادرسیئے کانون 

۶. همۆدان ۵ 

۷. بند ۲۹ جزایی دادرسیئے کانون

۸. ۱۶۸ تان ۱۷۹ جزایی دادرسیئے کانون

۹. همۆدان
۱۰. ۱۸۴ جزایی دادرسیئے کانون

۱۱. ۱۸۰ و ۱۸۵ جزایی دادرسیئے کانون

۱۲. همۆدان ۱۰

۱۳. همۆدان ۵

۱۴. ۱۹۰ و ۴۸ جزایی دادرسیئے کانون و بندے چه اهرامئے کانونا که 

رسمی  بزان )شرعی( آزاتیانی بارئوا آتکگ که شهروندی هُکانی زامن انِت.

۱۵. ۵۲ و ۶۰ و ۱۹۵ جزایی دادرسیئے کانون

۱۶. ۱۹۷ جزایی دادرسیئے کانون

۱۷. همۆدا

۱۸.  بند ۱۵۰ جزایی دادرسیئے کانون

۱۹. ۱۳۷ تا ۱۴۷ جزایی دادرسیئے کانون

۲۰. هدارکێن بندیجاهانی کاربستگێن بزان اجرایی کانون

۲۱. هدارکێن بندیجاهانی کاربستگێن بزان اجرایی کانون

۲۲. بند۳۱  و ۳۱۴ جزایی دادرسیئے کانون

